
Ọjọ́ 21, Osù Kejì, 1965

Ẹ je ki a tẹ ori wa ba fun adura. Baba wa ọrun ọwọn, a gbọ orin yii, “Saa Ti Gbagbọ,” o jẹ ki a mọ wipe 
gbogbo ohun ti a nilati se niyẹn, lati jogun eyikeyi ileri Ọlọrun, ki a saa ti gba wọn gbọ. Nitori a ti kọ ọ wipe, 
Ohun gbogbo lo see se fun awọn ti o ba gbagbọ.“ Bi a se n kigbe, gẹgẹbi ọkunrin ti ọmọ rẹ ni arun warapa, 
”Oluwa, mo gbagbọ! Ran aigbagbọ mi lọwọ.“

A dupẹ lọwọ Rẹ fun agbara nla Rẹ, ifihan nla Rẹ fun wa nipa ti ara Rẹ ni ikẹyin ọjọ wọnyi. Ó mu inu wa 
dun pupọ, a si kún fun ayọ̀, lati mọ wipe a ti nii se pẹlu Ọlọrun alaaye; ẹniti O n fi han pada ninu awọn ẹri 
ohun ti a le foju ara wa ri, gẹgẹbi O ti se ni awọn ọjọ ti o ti kọja lọ, ati bi o ti se ileri fun ọjọ oni. A dupẹ pupọ 
lọwọ Rẹ, Ọlọrun wa. Ọjọ ti o sokunkun yii, ti ẹnikẹni ko mọ ọna lati gba, inu wa dun pupọ wipe a ti ri ibi ààbò, 
ibi ìsádi.

Bukun fun wa ni asalẹ yii, Oluwa, bi a se n sọ nipa Ọrọ Rẹ. Ati awọn ileri ti a ti fi fun wa, jẹ ki a mu wọn 
dagba ninu ọkan wa, ki a fi tọwọtọwọ gbe wọn gẹ̀gẹ̀, ki a si gbọran si wọn pẹlu iwa-bi-ọlọrun ati ikora-ẹni-
nijanu. Nitori a beere ni orukọ Jesu. Amin.

[Ẹnikan ba Arakunrin Branham sọrọ.] Ọrẹ ifẹ? Wọn ki ba ti se iyẹn. Tani o se iyẹn? Se o jẹbi? Mo n ba 
alakoso wi. O ni oun gba ọrẹ ifẹ fun mi. Ko yẹ ki o se iyẹn. Mo mọ rírì rẹ̀, Ọlọrun mọ̀, sugbọn n ko wá fun 
iyẹn. Ẹ seun. Ki Oluwa bukun yin. N o se ohun gbogbo ti mo ba lee se. N o fi sinu àsùnwọ̀n isẹ-iwaasu ni 
orilẹ-ede okeere, nigbanna n o mọ wipe a lò ó fun ijọba Ọlọrun. Bi Oluwa ba si fẹ, n o mu u funrara mi lọ si 
ilẹ okeere, lati mu ihinrere yii kanna ti ẹ ti n joko, ti ẹ n feti si ni ọsẹ yii, nigbanaa mo mọ wipe a o se e ni ọna 
ti ẹ fi gba a gbọ. Ki Oluwa ran mi lọwọ lati se e.

2

Mo dupẹ pupọ fun ọpọ èrò ti o wá ni ọ̀sẹ̀ yii, ati fun gbogbo ẹyin eniyan ti ẹ tun wà pẹlu wa ni asalẹ yii lori 
tẹlifoonu. A dupẹ pupọ lọwọ olukuluku yin.

Billy sọ fun mi ni owurọ yii, o ni, “Daddy, ká ní ẹ tẹle mi wá ni kutukutu owurọ yii, kete ti ilẹ mọ́, ki ẹ si 
duro ni awọn agbegbe yii, ki ẹ si ri awọn iya ti wọn n fun awọn ọmọ wọn ni ounjẹ ninu ọkọ̀, awọn eniyan 
wọnyẹn ti wọn joko sinu òjò, ti wọn n duro de ki a silẹkun!” Ẹ ri iru agabagebe ti n o jẹ́ ti mo ba sọ ohunkohun 
fun yin yatọ si otitọ? N o jẹ ẹni buburu gidi. Igbamiran mo nilati mu ki o dùn yin, sugbọn kii se nitori pe mo fẹ 
se bẹẹ, idi ni wipe…. Kii se emi ni o mu ki o dun yin. Otitọ a maa koro ni. Sugbọn mo gbagbọ wipe idi ti ẹ fi 
wa niyẹn, nitori mo jẹ olootọ pọnbele pẹlu yin, mo si n sa gbogbo ipa mi lati ran yin lọwọ. Ki Oluwa ran 
olukuluku yin lọwọ.

Ni bayi, mo fẹ dupẹ lọwọ awọn eniyan fun ifọwọsowọpọ wọn, awọn ara ilu yii pẹlu, ti wọn fun wa ni … jẹ 
ki a ya ile-iwe yii lo, gbọ̀ngàn yii ati ibi isere yii. Mo si fẹ dupẹ lọwọ awọn alabojuto, ti ẹ ba wa nibi. Mo si tun fẹ 
dupẹ lọwọ Houston Colvin, ẹniti ise olutọju ibi yii, fun ifọwọsowọpọ rẹ̀ ti o dara, nipa riran wa lọwọ lati ri ibi yii 
gba, ati bi o se n wà pẹlu wa ni alaalẹ.

A dupẹ lọwọ awọn ọlọpa Jeffersonville, wipe wọn wa sibi lati se ẹsọ, fun owo péréte. Mo ro wipe bii dọ́là 
meji fun wakati kan, ti a fi mu awọn ọlọpa wa sihin fun isẹ akanse, lati ko awọn ọkọ̀ si ibiti o yẹ, lati rii wipe 
nkankan kò sẹlẹ, wipe ohun gbogbo lọ deedee. A dupẹ lọwọ awọn eniyan fun iyẹn. Ẹwẹ, onimọ ẹrọ ti o wà 
lara igbimọ ibi yii, mo ti se akiyesi rẹ. Ati gbogbo awọn ti o nii se pẹlu eyi, a dupẹ gidigidi lọwọ yin.

Mo dupẹ lọwọ ẹnikọọkan yin fun awọn ẹbun. Billy sẹsẹ gbe e wa fun mi ni ọsan yii, ẹbun kan, ani 
ọpọlọpọ wọn, ninu apoti, ìpanu, ati bẹẹ bẹẹ lọ. Ọkan ninu wọn si jẹ Iwaasu Ori Oke, pẹlu aworan Jesu ti a ya 
sinu rẹ - iwaasu ori oke. O rẹwa gan-an ni. Mo dupẹ gan-an lọwọ yin. Ati ọpọ awọn nkan, n ko mọ bi mo se 
le dupẹ lọwọ yin fun wọn. Pẹlupẹlu, fun sise agbatẹru inawo ipade yii, a mọ riri rẹ dajudaju, pẹlu gbogbo ọkan 
wa. Ki Oluwa bukun olukuluku yin, pupọpupọ.

Billy sọ wipe awọn èrò pọ, ti wọn ti n beere fun ifọrọ wani lẹnu wo idakọnkọ ni akoko naa. Ọpọ ni o si n 
beere wipe ki a ya ọmọ titun awọn si mimọ. Ah, mo fẹ lati se iyẹn!

Sugbọn, se ẹ rii, nigbati mo wo asiko yii, o jẹ pajawiri. Mo nilati fi gbogbo ìgbà se asaro, nipa Ọrọ yii ati 
adura, lori ati mu awọn isẹ-iransẹ iwaasu yii wa. Se ẹ rii, wọn kii se…. Wọn jẹ iyalẹnu fun wa, nitori a nilati 
wadi ifẹ Ọlọrun ki a si sọ awọn nkan naa. Gbogbo rẹ si nilati bara mu, ki a si beere lọwọ Ọlọrun, ewo ni o yẹ 
ki a se.

Bayi, bi Oluwa ba fẹ, a o tun pada laipẹ, ni kete ti a ba ti lee ri ọjọ kan. Mo daba kan, abi mo sọ nkankan 
nipa Ajinde. O dara ki n tun yẹ iyẹn wo, nitori mo ro wipe mo ti ni alakalẹ ipade ni Kalifonia ni akoko yẹn. 
Nitorinaa, iyẹn lee kuna. Sugbọn nigbati a ba pada wa si inu Ile-Ijọsin, a o fi iwe ransẹ si yin - ijọ - a o si sọ 
ọjọ ati akoko fun yin. Boya nigbanaa, n o tun….

N koi tii ya akoko kan sọtọ fun gbigbadura fun awọn alaisan. A koi tii ni isin kankan ti a ti mu awọn eniyan 
goke wa ki a si gbadura fun wọn. A ti n ran wọn jade. Awọn ara wa nihin si ti n waasu. Arakunrin Lee Vayle ati 
Arakunrin…. Awọn arakunrin ti o ku wọnyi ti n waasu, wọn si n gbadura fun awọn alaisan, wọn si n se 
iribọmi, wọn si n jẹ ki emi duro ti Ọrọ naa. A dupẹ lọwọ awọn ọkunrin wọnyi. Isẹ takuntakun ni wọn se.

Ọpọ awọn ọrẹ ni o wà nibi ti mo fẹ ba pade. Mo wo isalẹ, mo si ri John ati Earl. Ọmọwe Lee Vayle naa 
wa nibẹ, ọkan ninu awọn alakoso ìpolongo iwaasu yii. Arakunrin Roy Borders. Awọn ọkunrin yẹn, n kò tilẹ tii 
ni…. N koi tii se ju wipe mo bọ wọn lọwọ lọ. N koi tii ni aaye. Mo n ronu nipa awọn orẹ mi lati Kentucky, ati ni 
ayika ibi yii, awọn ọrẹ mi oniwaasu, o wu mi lati bọ wọn lọwọ! Arakunrin Blair, mo sakiyesi rẹ̀ nibi yii ni ijelo, 
ati ọpọ awọn arakunrin yẹn ti mo feran, wọn si ti wá si ọpọlọpọ awọn ipade, n ko si tii bọ wọn lọwọ. Mo n 
gbiyanju…. Kii se wipe n ko fẹ se bẹẹ; idi ni wipe n ko ri aaye lati se e, mo si n kanju.

A o ya awọn ọmọde si mimọ fun Oluwa, dajudaju. Ọmọ temi gan-an, ọmọkunrin ọmọ mi ni o yẹ ki a ya 
si mimọ fun Oluwa nibi ipade yii. N ko si ni aaye lati se e; Dafidi kekere. Mo ti di baba agba, lẹẹmeji bayi. 
Nitorinaa, Ọgbẹni May, ti o ba wà nibi yii ni asalẹ yii, iwọ yoo fun mi ni ọ̀pá-ìtìlẹ̀ yẹn, o dabi ẹni wipe n o bẹrẹ si 
maa loo laipẹ.

Mo si sọ fun Billy, mo ni, “Bibeli sọ wipe ki a maa bi sii, ki a si maa rẹ sii lori ilẹ aye, sugbọn kii se iwọ 
nikan ni a gbe gbogbo isẹ naa le lọwọ.” Awọn ọmọ-ọmọ wọnyi ti nsare waye ju.

Nitorinaa, ẹ ranti, iyawo ọmọ mi yagan, lati ibẹrẹ wa, ko lee ri ọmọ bi. Lọjọ kan ti a kuro nibi ipade, 
Oluwa ba mi sọrọ wipe, “Loyce, iwọ yoo bi ọmọkunrin kan. Oluwa ti bukun fun ọ. Aisan obirin ti o n se ọ ti lọ.” 
A bí Pọọlu kekere lẹyin osu mẹsan.

Ni osu meji ki ọmọ yii too waye, mo joko, mo n jẹ ounjẹ owurọ lọjọ kan, ni idi tabili, Loyce ati Billy joko ni 
odikeji tabili, wọn doju kọ mi. Mo si ri Loyce ti o n fun ọmọ ọwọ kan ni ounjẹ pẹlu asọ pupa rẹsurẹsu… tabi 
asọ ibora bulu ti o fi bo o lara. Billy si joko si igun kan, o n fun Pọọlu kekere ni ounjẹ. Mo ni, “Billy, mo sẹsẹ ri 
iran kan ni. Loyce n fun ọmọ ọwọ kan ni ounjẹ, a fi asọ bulu kan yii lara.”

O ni, “Abajade igbo ọdẹ ti mo lọ niyẹn. Osu mẹsan si asiko yii niyẹn.”

Lẹyin osu mọkanla, a bi Dafidi kekere. N ko si tii yaa si mimọ fun Oluwa sibẹ, n ko si lee se e ayafi ti a 
ba pada de. Nitorinaa, ẹ rii bi o se ri.

Mo fẹran awọn eniyan ati idapọ wọn! Sugbọn awọn ara wa ti n gbadura fun awọn alaisan, mo si mọ 
wipe wọn se aseyọri. Ni alẹ kọọkan, a n gbadura fun awọn alaisan, ẹnikini yoo gbe ọwọ rẹ le ẹnikeji, gbogbo 
wa lapapọ, ni ọna yii, yoo lee kari gbogbo wa. Sugbọn boya, bi Oluwa ba fẹ - n o se àmì sii ni oju iwe, ti a ba 
fi ransẹ - nigbati a ba pada de, mo tun fẹ lati ya ọjọ meji tabi mẹta sọtọ, fun gbigba adura fun awọn alaisan 
ati ni sise ohun ti a lee se ni ọna yẹn. Bayi, mo tun dupẹ lọwọ awọn eniyan fun iranlọwọ wọn.

Bayi, mo kan fẹ sọrọ, fun igba diẹ, lori iwaasu owuro yii. Ko si iyemeji wipe n ko pari rẹ patapata, 
sugbọn mo lero wipe o ye yin. O si da mi loju wipe ẹ ko … ẹ ko lee mọ ohun ti iyẹn jẹ fun mi lati se.

Bayi, o rọrun loju yin. Sugbọn, se ẹ ri ohun ti ẹ n se? Ẹ duro ni ipo Ọlọrun, lati sọ nkankan. Ki n si to lee 
se iyẹn, ó nilati jẹ idahun lati ọdọ Ọlọrun. Oun si nilati sọkalẹ, O si fi ara Rẹ han ni gbangba, O si fun ni ni 
ifihan naa. Nitorinaa, se ẹ rii, eleyi wa fun ijọ. Ẹ si ranti, mo ni, “Ohun ti mo sọ yii, ijọ nikan ni o wa fun.”

Ki ẹ baa lee ni igbẹkẹle, ki ẹ si lee mọ, Ọlọrun kannaa niyẹn, ti o sọ fun mi ni oke yẹn, nibi ti ko ti si 
ọkẹrẹ. “Sọrọ, ki o si sọ ibi ti wọn yoo wa.” Ni igba mẹta ọtọọtọ ni o si sẹlẹ. Bayi, ti O ba lee da ohun kan ti ko 
si nibẹ nipa Ọrọ yẹn kannaa, melomelo ni eleyi yoo duro ni ọjọ idajọ! Se ẹ rii? Awọn ẹniyan wa nibẹ lati ri 
awọn nkan wọnyi, wọn si mọ. Bi Pọọlu se sọ, ni igba yen. Awọn ẹniyan wa pẹlu rẹ, ti wọn mọ bi ilẹ se mi titi; 
ti wọn ko si gbọ ohun, sugbọn wọn ri ọwọn ina.

Lootọ, o mu inu mi dun, nigbati gbogbo rẹ pari; lati ri awọn ọkọ ati aya, ti mo mọ wipe wọn jẹ Kristẹni 
tootọ, ti wọn di mọ ara wọn, ti wọn si nsọkun.

Ẹ feti silẹ, ẹyin ọrẹ, Ọlọrun n fi idi Ọrọ Rẹ mulẹ nipa awọn ami ati ifihan, lati fihan wipe otitọ ni, Ọrọ ti a 
sọ jade. Ẹ ranti bayi, imọlẹ ti o wà ninu ikuuku yẹn, oun ni o n fun ni ni ifihan naa.

Ọmọbinrin mi kekere n sọ fun mi, iyẹn Sarah, wipe nigbati ile-iwe yẹn ni Arizona n wo oju ọrun ti ko ni 
ìkúùku, ti wọn si n ri ikuuku ijinlẹ yii ni ori oke yẹn, ti o n lọ soke, lọ sodo, pẹlu ina ti o n jo ninu rẹ. Olukọ naa 
tu awọn ọmọ ile-iwe ka, ati gbogbo ile-iwe, wọn si ko wọn jade wa si iwaju, wọn si wipe, “Njẹ ẹ tii ri ohun ti o 
jọ beyẹn ri? Ẹ wo bi o se ri nibẹyẹn.”

Ẹ ranti, imọlẹ alawọ ina kannaa ti o wà lori apata niyẹn. Nitorinaa, Ọlọrun kannaa ni, ifihan kannaa, o ni, 
“Sọ fun wọn ki wọn se eyi.” Ohun ti mo sọ fun yin ni owurọ yii niyẹn, nitorinaa, oun niyẹn.

Ti o ba sẹlẹ wipe orẹ mi ọwọn, Arakunrin Roy Robersọn, n feti silẹ ni Tucson. Roy, se o ranti, ni ijelo, 
iran ti o ri nigbati a jade ti a si duro sori oke naa? O wa si ọdọ mi, ikuuku yẹn si wà lori oke? O sọkalẹ wa, se 
o ranti ohun ti Ó sọ fun ọ; mo sọ fun ọ ninu ile, ni ijelo? Oun niyẹn, Roy. Mase daamu mọ, ọmọ. O ti pari.

O ko tilẹ mọ ohun ti iyẹn jẹ! Oore-ọfẹ ni. Ó fẹran rẹ. Iwọ saa feran Rẹ̀, fi irẹlẹ sin-In ni gbogbo ọjọ aye rẹ 
ti o ku. Maa yọ, tẹsiwaju ki o si maa gbe igbe-aye rẹ bi o se wa. Ti inu rẹ ba dun, tẹsiwaju bẹẹ. Mase se ohun 
ti o kuna mọ laelae, bi iru iyẹn. Saa tẹsiwaju. Oorẹ-ọfẹ Ọlọrun ni.

Bayi, mo tun fẹ gbadura ki a to wọ inu Ọrọ naa. Ẹni melo ni yoo gbadura fun mi? Mo kan n lọ lati ipade 
kan de omiran ni. Se e o gbadura?

Ẹ mọ̀, mo fẹ lati kọ orin kekere kan, gbogbo wa lapapọ, ki a to lọ sinu Ọrọ naa. Ki a le baa mọ wipe 
Ọlọrun…. Ìfira-ẹni-jìn kekere kan. Njẹ ẹ gbọ orin kekere yii ri, “O N Toju Rẹ?” “Ni igba ayọ ati ibanujẹ, O n toju 
rẹ.”

Arabinrin kekere naa n bọ wa si ibi duuru. Mo fẹ dupẹ lọwọ arabinrin kekere yii pẹlu. N ko tilẹ mọ ẹni ti o 
jẹ. Ọkan ninu awọn ọmọ diakoni nihin ni. Dajudaju mo…. Ọmọdebinrin Arakunrin Wheeler ni. O ti dagba 
bayi. Nigbakan, o jẹ ọmọ kekere ti o n joko lori eekun mi, ti koi tii pẹ pupọ sẹyin, bayi o ti di ọdọmọbinrin. 
Nitorinaa, mo dupẹ gidi lọwọ rẹ wipe o lo talẹnti rẹ ninu orin, o si n tẹ duru daradara nisisiyi. Se iwọ yoo fun 
wa ni ègbè orin kan, arabinrin? Gbogbo wa lapapọ bayi.

O n tọju rẹ,

O n tọju rẹ,

Ninu imọlẹ ati okunkun,

O n tọju rẹ.

Se ẹ fẹran iyẹn? Ẹ jẹ ki a tun kọ ọ lẹẹkan sii, gbogbo wa lapapọ.

O n tọju rẹ,

O n tọju rẹ,

Ninu imọlẹ ati okunkun,

O n tọju rẹ.

Arakunrin Dauch, O n se bẹẹ fun iwọ naa pẹlu, arakunrin. Se o ko fẹran Rẹ?

Ẹ jẹ ki a tẹriba bayi.

Ọlọrun oloorẹ-ọfẹ ọwọn, pẹlu iwe kekere yii nibi lori ohun diẹ lati sọ fun awọn ẹniyan, ati lati pada tọka si 
owurọ yii, nitori ohun ti awọn eniyan wa lati gbọ niyẹn. Mo gbadura, Ọlọrun, wipe ki O jẹ ki awọn eniyan rii 
wipe Ọlọrun fẹran, o si n se itọju. Emi kọ́ ni o si fi iyẹn fun ni, Oluwa, a fihan wipe ọtitọ niyẹn. Nitorinaa mo 
gbadura, Ọlọrun ọwọn, wipe ifẹ Rẹ yoo wà titi laarin awọn eniyan. Ni asalẹ yii, ti a nilati tuka lẹyin ipade yii lati 
lọ si ile olukuluku wa, o dabi ẹni wipe o n dun wa de ọkan, Oluwa. Mo gbadura wipe ki O bukun awọn eniyan 
wọnyi.

Bayi bi a se fẹ bẹrẹ Ọrọ naa, nipa adura, ti a si n lọ sinu Ọrọ naa ti a kọ silẹ, a beere wipe ki O mu Ọrọ ti 
a kọ silẹ yii, ki o si sọ ọ di aaye fun wa ni asalẹ yii. Nigbati a ba si fi gbọ̀ngàn yii silẹ ni asalẹ yii lati pinya lọ si 
ile olukuluku wa, jẹ ki a le sọ bi awọn ti o ti Emmausi wa, awọn ti o ti ba A rin fun odidi ọjọ kan ti wọn ko si mọ 
Ọ; sugbọn nigbati O mu wọn wọ inu ile ni alẹ ọjọ yẹn, ti wọn si ti gbogbo ilẹkun, O se nkankan gẹgẹbi O ti se 
saaju kikan mọ agbelebu Rẹ. Nipa iyẹn, wọn mọ wipe O tun ti jinde.

Se e lẹẹkan sii ni asalẹ yii, Oluwa. Se bẹẹ, nigbati a ti awọn ilẹkun, ti awọn ẹgbẹ́ kekere Rẹ joko sihin, ti 
wọn n duro. Baba, nigbati a ba si lọ si awọn ile wa, a o sọ bi wọn se sọ wipe, “Njẹ ọkan wa ko ha gbina ninu 
wa bi Ó se n ba wa sọrọ loju ọna!” A fi ara wa, ati ohun gbogbo, le Ọ lọwọ, Oluwa. Fi wa se bi o ti o wu Ọ. Ni 
orukọ Jesu. Amin.

Ẹ jẹ ki a wọ inu isin lọ bayi, ni kiakia. Ti ẹ ba fẹ, ẹ jẹ ki a jọ si iwe Heberu, ati ifihan miiran lori isẹ-iransẹ 
iwaasu. A o sọrọ fun igba diẹ ni asalẹ yii, bi Oluwa ba fẹ. Bi a o se ka ẹsẹ mẹta àkọ́kọ́ ti Heberu 7:1 - 3, a o si 
sọrọ lori eleyi. A ko si mọ ohun ti Oluwa yoo se; a ko mọ. Ohun kan ti a n se ni wipe ki a saa gbagbọ, ki a 
maa sọna, ki a si maa gbadura. Se bẹẹ ni? Ki a si gbagbọ wipe “Oun yoo mu ki ohun gbogbo sisẹ si rere fun 
awọn ti o fẹ Ẹ,” nitori O se ileri lati se bẹẹ.

16

Nitori Melkisedeki yii, ọba Salẹmu, alufaa Ọlọrun Oga Ogo, ẹniti o pade Abraham bi o ti n 
pada bọ lati ibi pipa awọn ọba, o si sure fun-un;

Ẹniti Abrahamu pin idamẹwa ohun gbogbo fun; ni ọna ekini ni itumọ rẹ, Ọba ododo, ati 
lẹyinnaa pẹlu, Ọba Salẹmu, tii se Ọba alaafia;

Ẹ jẹ ki a ka siwaju die sii,

Laini baba, laini iya, laini itan iran, … bẹẹni ko ni ibẹrẹ ọjọ, tabi opin aye; sugbọn a se e bii 
Ọmọ Ọlọrun, o wa ni alufaa titi.

Ẹ ronu nipa ẹni nla yii, bi ẹni yii se nilati jẹ ẹni nla to! Ni bayi, ibeere naa ni wipe, “Ta ni ọkunrin yii?” Awọn 
ẹlẹkọ ẹsin ti ni èrò ti o yatọ si ara wọn. Sugbọn lati igba ti a ti si awọn edidi mejeeje, iwe ijinlẹ naa ti o ti jẹ 
adiitu si wa…. Gẹgẹbi Ifihan 10:1-7, gbogbo awọn ijinlẹ ti a ti kọ sinu iwe yii, ti a ti fi pamọ ni gbogbo igba 
awọn alatunse, ni o yẹ ki a mu wa si gbangba nipasẹ angẹli igba ijọ ti o kẹyin. Ẹni melo ni o mọ wipe eyi ri 
bẹẹ? Bẹẹ ni, a nilati mu u wa. Gbogbo ijinlẹ iwe ijinlẹ naa ni a nilati fi han fun ojisẹ igba ijọ Laodikea.

17

Gẹgẹbi a ti rii wipe ariyanjiyan pupọ wa nipa ẹni yii ati kókó ọrọ yii, mo ro wipe o yẹ fun wa lati wọ inu rẹ, 
lati wadi tani ẹni yii jẹ. Bayi, ọpọlọpọ ẹkọ ni o wà nipa Rẹ̀.

Ọkan ninu awọn ẹkọ naa sọ wipe, “Itan asan kan ni. Kii se ẹniyan gidi gan-an.”

Awọn miiran sọ wipe, “Ilana ipo awọn alufaa ni, wipe ilana alufaa ti Melkisedeki niyẹn.” Eleyi ti o sunmọ 
ọn ju niyẹn, ti o sunmọ iyẹn ju ekeji lọ, nitori wọn sọ wipe ilana ipo awọn alufaa ni.

Ko le jẹ bẹẹ, nitori ni ẹsẹ kẹrin, o sọ wipe ẹnikan ni - ọkunrin kan. Nitorinaa, lati le jẹ ẹnikan, Ó nilati jẹ 
eniyan kan - ọkunrin kan. Kii se ilana; sugbọn ẹnikan ni! Nitorinaa, kii kan se ilana ipo awọn alufaa, bẹẹni kii 
se itan lasan. Eniyan kan ni.

Ẹni naa si jẹ ainipẹkun. Ti ẹ ba kiyesii, “Ko ni baba, ko ni iya. Ko ni igba kankan ti O bẹrẹ. Ko si ni igba 
kankan ti Ó de opin.” Ẹni yoowu ti O jẹ, O si n bẹ láàyè ni asalẹ yii, nitori Bibeli sọ nibi yii, wipe, “Ko ni baba, 
tabi iya, ibẹrẹ ọjọ, tabi opin aye. Nitorinaa o nilati jẹ ẹni ainipẹkun. Se bẹẹ ni? Ẹni ainipẹkun! Nitorinaa ẹnikan 
soso ni o lee jẹ, Ọlọrun niyẹn, nitori Oun nikan ni o jẹ ainipẹkun - Ọlọrun!

18

Bayi, ni I Timotiu 6:15 ati 16, ti ẹ ba fẹ ka iyẹn ni igba miiran, maa fẹ ki ẹ ka a. Bayi, ohun ti emi n sọ ni 
wipe, Ọlọrun ni, nitori Oun nikan ni o lee jẹ aiku. Ni bayi, Ọlọrun pa ara Rẹ da di eniyan; ohun ti Ó jẹ niyẹn, 
“Ko ni baba, ko ni iya, ko ni ibẹrẹ ọjọ aye, ko ni opin aye.”

Bayi, a rii ninu Iwe Mimọ wipe ọpọlọpọ n kọni wipe - ẹni mẹta ni o wà ninu Ọlọrun. Ko see se lati jẹ 
eniyan lai jẹ ẹda kan. Ẹda kan ni a fi n jẹ eniyan.
19

Alufaa ijọ Onitẹbọmi kan, ni ọ̀sẹ̀ diẹ sẹyin, wa si ile mi, o si sọ pe, “Mo fẹ lati tọ ọ sọna lori ẹkọ nipa ẹniti 
Ọlọrun jẹ nigbati o ba ri aaye” - o pe mi ni.

Mo ni, “Mo ri aaye bayi.” Nitori mo fẹ ki a tọ mi sọna, a si gbọdọ fi ohun gbogbo silẹ lati se e.

O si wa, o wipe, Arakunrin Branham, o n kọni wipe Ọlọrun kansoso lo wa.“

Mo ni, “Bẹẹ ni, sa.”

O ni, “Ko buru,” o ni, “Mo gbagbọ wipe Ọlọrun kan ni o wa, sugbọn Ọlọrun kan ninu ẹni mẹta.”

Mo ni, “Alagba, ẹ tun sọ ọ lẹẹkan sii.”

O ni, “Ọlọrun kan ninu ẹni mẹta.”

Mo ni, “Ile-iwe wo ni o ti kawe?” Se ẹ rii? O si sọ ile-ẹkọ Bibeli kan fun mi. Mo ni, “Mo le gba iyẹn gbọ. O 
ko lee jẹ ẹni kan laijẹ eniyan kan. Ti o ba si jẹ eniyan kan, o jẹ eniyan kan fun ara rẹ. O da duro, ẹda kan 
soso.”

O si wipe, “Ko buru, awọn ẹlẹkọ ẹsin paapaa ko lee salaye iyẹn.”

Mo ni, “Nipa ifihan ni.”

O si sọ wipe, “Emi ko lee gba ifihan.”

Mo sọ pe, “A jẹ wipe ko si ọna ti Ọlọrun fi le tọ ọ wa, nitori 'A fi pamọ kuro loju awọn ọlọgbọn ati amoye, a 
si fihan fun awọn ọmọ ọwọ [fihan, ifihan], fihan fun awọn ọmọ ọwọ, awọn ti o fẹ [lati gba a] lati kẹkọ.” Mo si

sọ wipe, “Ko si ọna fun Ọlọrun lati tọ ọ wa, o ti tilẹkun mọ ara rẹ kuro lọdọ Rẹ̀.”

Gbogbo Bibeli jẹ ifihan Ọlọrun. Gbogbo ijọ ni a kọ́ lori ifihan Ọlọrun. Ko si ọna miiran lati mọ Ọlọrun, nipa 
ifihan nikan ni. “Ẹni ti Ọmọ ba fi I han fun.” Ifihan; ohun gbogbo jẹ ifihan. Nitorinaa, lati mase gba ifihan naa, o 
kan jẹ ẹlẹkọ ẹsin ti o tutu, ko si si ireti fun ọ.

Bayi, a rii wipe ẹni yii ko ni baba, ko ni iya, ko ni ibẹrẹ ọjọ, bẹẹni ko ni opin aye. Ọlọrun ni, ti o parada [em 
morphe].
20

Bayi, ọrọ naa wa lati … ọrọ Giriki yii, ti o tumọ si, “yipada” ni a lo. O pa ara Rẹ da, en morphe, lati ẹnikan 
si…. Ẹni kansoso; ọrọ Giriki nibẹyẹn, en morphe, tumọ si…. A mu u lati ibi ere ori itage, wipe ẹnikan n yi 
iboju rẹ pada, lati sọ ọ di osere miiran.

Bii ni ile iwe, laipẹ yii, mo gbagbọ wipe, Rebekah, o ku diẹ ki ó jade ile iwe, wọn se ọkan ninu awọn ere 
Shakespeare. Ọdọmọkunrin kan si nilati yi asọ rẹ pada ni ọpọ igba, nitori o ko ipa bii meji tabi mẹta; sugbọn 
ẹni kannaa ni. O jade wa nigbakan, o jẹ ọdaran; nigbati o si tun pada jade wa, o tun jẹ ẹda miiran. Ni bayi, 
ọrọ Giriki, en morphe, tumọ si wipe “o yi iboju rẹ pada.”

Ohun ti Ọlọrun si se niyẹn. Ọlọrun kannaa ni, ni gbogbo igba. Ọlọrun ni ìrí Baba, Ẹmi, ati ọ̀wọ̀n ina. 
Ọlọrun kannaa ni a sọ di ara, ti o si gbe aarin wa, en morphe, a mu u jade wa, ki a lee ri I. Ni bayi, Ọlọrun yẹn 
kannaa ni Ẹmi Mimọ. Baba, Ọmọ, Mimọ … kii se Ọlọrun mẹta; ipo mẹta ni, ìse mẹta ti Ọlọrun kan naa.

21

Bibeli wipe, “Ọlọrun kan ni o wa,” kii se mẹta. Sugbọn bi wọn ko se lee… Ẹ ko lee mu eleyi tọ ki ẹ si ni 
ọlọrun mẹta. Ẹ ko lee sọ iyẹn fun Juu laelae. N o sọ iyẹn fun ọ. Ẹni ti o mọ ohun ti o tọ, ó mọ wipe Ọlọrun kan 
ni o wa.

Ẹ kiyesii, bii agbẹgilere, o fi i pamọ, pẹlu iboju loju rẹ. Ohun ti Ọlọrun se ni iran yii niyẹn. A ti fi pamọ. A ti 
fi gbogbo awọn nkan wọnyi pamọ, o si yẹ ki a fihan ni iran yii. Bayi, Bibeli sọ wipe a o fi wọn han ni igba 
ikẹyin. O dabi agbẹgilere ti o fi isẹ rẹ pamọ nipa dída nkan bò ó titi di igba ti yoo fi si iboju naa kuro, yoo si 
farahan.

22

Ohun ti Bibeli si ti jẹ niyẹn. O ti jẹ isẹ Ọlọrun ti a ti bo mọlẹ. A si ti fi pamọ lati ipilẹsẹ aye, ati awọn ijinlẹ 
ẹlẹ́ga meje rẹ̀. Ọlọrun si se ileri ni ọjọ oni, ni igba ijọ Laodikea yii, wipe Oun yoo si iboju naa kuro loju gbogbo 
rẹ, ki a baa lee rii. Ohun ologo ni!

Ọlọrun ti ó parada, [en morphe], ti o fi ọ̀wọ̀n ina boju. Ọlọrun, ti o parada [en morphe], ninu ọkunrin kan ti 
a n pe ni Jesu. Ọlọrun ti o parada [en morphe], ninu ijọ Rẹ̀. Ọlọrun ni oke wa, Ọlọrun pẹlu wa, Ọlọrun ninu 
wa; Ọlọrun ti o n din ara Rẹ ku. Ni oke lọhun, Ó mọ́, ko si ẹniti o lee fi ọwọ kan-An, O duro sori oke; ti ẹranko 
paapaa ba fi ọwọ kan oke naa, o nilati ku.

Ọlọrun si wa sọkalẹ, O yi àgọ́ Rẹ pada, Ó sọkalẹ, O si ba wa gbe, o di ọkan lara wa. “Awa si di I mu,” ni 
Bibeli sọ. I Timotiu 3:16, “Laisi ariyanjiyan, titobi ni ijinlẹ iwa-bi-ọlọrun; nitori Ọlọrun farahan ninu ara, a fi ọwọ 
gba A mu.” Ọlọrun jẹ ẹran. Ọlọrun mu omi. Ọlọrun sun. Ọlọrun sọkun. O di ọkan lara wa. Eyi dara, a se 
afiwe rẹ ninu Bibeli!

Ọlọrun niyẹn ni oke wa; Ọlọrun pẹlu wa; ati bayi, Ọlọrun ninu wa, Ẹmi Mimọ. Kii se ẹni kẹta, ẹni kannaa 
ni!

Ọlọrun sọkalẹ, O di ẹran ara, O si ku iku naa, ninu Kristi; ki O baa le fọ ijọ mọ, ki Ó baa lee wọ inu rẹ fun 
idapọ. Ọlọrun fẹran idapọ. Idi ti o fi dá eniyan lakọkọ niyẹn, fun idapọ ni; Ọlọrun n danikan gbe tẹ́lẹ̀, pẹlu awọn 
kerubu.

23

Ẹ si kiyesii bayi, Ó dá eniyan, eniyan si subu. Nitorinaa O sọkalẹ wa, O si ra eniyan pada, nitori Ọlọrun 
fẹ ki a maa sin Oun. Ọrọ ti a n pe ni ọlọrun tumọ si “ohun ti a n sin.”

Ẹni ti o si wá si aarin wa yii, gẹgẹbi ọ̀wọ̀n ina, gẹgẹbi ohun kan ti o n yi ọkan wa pada, Ọlọrun yẹn 
kannaa ni o sọ wipe, “Jẹ ki imọlẹ ki o wa,” imọlẹ si wa. Ọkannaa ni lana, loni, ati titi laelae.

Bayi ni atetekọse, Ọlọrun danikan wa pẹlu awọn èrò Rẹ, bi mo se sọ ni owurọ yii. Iyẹn ni awọn èrò ọkan 
Rẹ. Ko si ohun kan, Ọlọrun nikan ni, sugbọn O ni awọn èrò ọkan.
24

Gẹgẹbi ayaworan nla kan yoo se joko, ninu ọkan rẹ, ki o si ya aworan nkan ti ó rò wipe oun yoo kọ́ - 
sẹ̀dá. Bayi, ko lee sẹ̀dá, o lee mu ohun kan ti a ti dá ki o si sọ ọ di nkan miiran; nitori Ọlọrun nikan ni o lee 
sẹ̀dá. Sugbọn yoo ni aworan ohun ti o fẹ se ni ọkan rẹ, iyẹn ni èrò ọkan rẹ, ifẹ ọkan rẹ niyẹn. Bayi, ó jẹ́ èrò, 
lẹyinnaa yoo sọ ọ jade, nigbanaa ni o to di ọrọ. Ọrọ si jẹ….

Èrò, nigbati a ba sọ ọ jade, o di ọrọ. Èrò ti a sọ jade ni ọrọ, sugbọn o nilati kọ́kọ́ jẹ èrò na. Nitorinaa, o jẹ 
awọn èrò Ọlọrun; lẹyinnaa o di èrò, lẹyinnaa ọrọ.

Ẹ kiyesii. Awọn ti wọn ni ìyè ainipẹkun ni asalẹ yi, ti wà pẹlu Rẹ̀ ati ninu Rẹ tẹlẹ, ninu èrò Rẹ, ki angẹli 
kankan to wà, irawọ, kerubu, tabi ohunkohun miiran. Ainipẹkun niyẹn. Ti o ba si ni iye ainipẹkun, o ti maa n 
wa tẹlẹ. Kii se wiwà nibi rẹ, sugbọn ni ìrí ti Ọlọrun ainipẹkun….

25

Ti kò ba si jẹ́ ainipẹkun, nigbanaa kii se Ọlọrun. Ọlọrun nilati jẹ ainipẹkun. Awa ni opin, Oun kò ni opin. 
Oun si wà nibi gbogbo, O mọ ohun gbogbo, O si lee se ohun gbogbo. Ti kò bá jẹ́ bẹẹ, a jẹ wipe ko lee jẹ 
Ọlọrun. Ó mọ ohun gbogbo, nibi gbogbo, nitori ti Ó wà nibi gbogbo. Mímọ ohun gbogbo lo sọ Ọ di Ẹni ti o wà 
nibi gbogbo. Ó jẹ ẹni kan; ko dabi afẹfẹ. Ẹni kan ni; O n gbe ninu ile kan. Sugbọn nitori ti O mọ ohun gbogbo, 
mimọ ohun gbogbo, ni Ó fi wà nibi gbogbo, nitori O mọ ohun gbogbo ti o n sẹlẹ.

Esinsin kan ko lee sẹ oju rẹ lai jẹ wipe Ó mọ̀ ọ́. O si ti mọ ọ ki aye to wà, oye igba ti yoo sẹju rẹ, ati oye 
igba ti yoo ta ẹsẹ rẹ, ki aye to wa. Ainipẹkun niyẹn. A ko lee loye rẹ pẹlu ọkan tiwa, sugbọn Ọlọrun niyẹn. 
Ọlọrun - ainipẹkun!

Si ranti, iwọ, oju rẹ, giga rẹ, ohunkohun ti o jẹ, o wa ninu èrò Rẹ̀ ni atetekọse. Ohun kan soso ti o si jẹ ni 
ifihan rẹ - ọrọ. Lẹyin ti Ó ti rò ó tan, Ó sọ ọ́, o si farahan. Ti kò ba ri bẹẹ, ti o kò ba si ninu èrò Rẹ̀, ko si ọna 
fun ọ rara lati wà nibi, nitori Oun ni o n fun ni ni iye ainipẹkun.

26

Njẹ ẹ ranti bi a ti ka Iwe Mimọ? “Kii se ti ẹni ti n fẹ, tabi ti ẹni ti n sare, sugbọn Ọlọrun!” Ati ki iyantẹlẹ Rẹ̀  
lee daju, Ó lee yan, saaju àkókò, ẹni. Ọlọrun jẹ àsèyíòwú ninu yiyan Rẹ. Njẹ ẹ mọ iyẹn? Ọlọrun jẹ àsèyíòwú. 
Tani o wà nibẹ tẹlẹ lati sọ fun-Un, ọna ti o dara ju lati da aye? Tani o to bẹẹ lati sọ fun-Un wipe ko se isẹ Rẹ̀ 
daradara? Ọrọ naa funra Rẹ paapaa, jẹ àsèyíòwú. Ifihan naa paapaa jẹ àsèyíòwú. “Ó n fihan fun ẹniti Ó fẹ 
fihan fun.” Ifihan naa gan-an funrarẹ jẹ Ọlọrun ti O n se ohun ti o wu U. Bi awọn eniyan se n kọlu nkan niyẹn, 
ja lu nkan, la ori mọ nkan, laimọ ohun ti wọn n se. Ọlọrun jẹ àsèyíòwú ninu awọn isẹ Rẹ.

Bayi a ri Òun ni atetekosẹ, awọn èrò Rẹ. Ni bayi, o wà pẹlu Rẹ̀ nigbanaa. Igba naa ni iwe ìyè farahan.27

Bayi, a ka ni Ifihan ori 13, ẹsẹ 8, wipe, “Ẹranko naa ti o jade lati inu ilẹ [ni ikẹyin ọjọ wọnyi] yoo tan 
gbogbo awọn eniyan wọnni jẹ lori ilẹ aye, awọn ti a kò kọ orukọ wọn sinu iwe iye Ọdọ Aguntan ki a to fi ipilẹ 
aye lélẹ̀.”

Ro o wo! Ki a to bi Jesu rara, ẹgbẹrun mẹrin ọdun ki O to wa si aye, ati ọpọlọpọ ẹgbẹẹgbẹrun ọdun ki 
iwọ to wa si aye; Jesu, ni ọkan Ọlọrun, ti ku fun ẹsẹ araye, a si se iwe iye, a si fi orukọ rẹ sinu iwe iye yẹn ki 
a to fi ipilẹ aye lélẹ̀. Otitọ Bibeli niyẹn. Se ẹ rii, Ọlọrun ti yan orukọ rẹ tẹlẹ, O si fi sinu iwe iye saaju ipilẹsẹ 
aye.

O wà nibẹ ninu èrò Rẹ̀. O kò ranti rẹ̀, rara, nitori o kan jẹ apakan iye Rẹ. O jẹ apakan ara Ọlọrun nigbati 
o di ọmọkunrin tabi ọmọbinrin Ọlọrun.

Gẹgẹbi o se jẹ apakan ara baba rẹ ni aye! Bẹẹ ni. O jẹ bẹẹ. Akọ ni ó ni irú ìyè, ẹ̀jẹ̀ naa. Nigbati iyẹn ba si 
ti wọ inu ẹyin, nigbanaa o di apakan ara baba rẹ; iya rẹ naa si jẹ apakan ara baba rẹ pẹlu; nitorinaa gbogbo 
yin jẹ apakan ara baba rẹ.

Ogo! Iyẹn ti yọ awọn ijọ ẹlẹkọ adamọ kuro patapata. O se bẹẹ dajudaju! Ọlọrun, ninu ohun gbogbo, ibi 
kansoso!

Ẹ kiyesi èrò Rẹ bayi. Lakọkọ, èrò yẹn jẹ Ọlọrun; èrò, èrò funra rẹ, gbogbo rẹ jẹ ọkan, lai tii fihan. Leyin ti 
O fii han, lọna keji, O di Ọrọ nigbanaa. “Ọrọ naa si di ara, O si n gbe aarin wa.”
28

Johannu Mimọ ori kinni, ati ẹsẹ kinni, ẹ kiyesii, eleyi jẹ, “Ni atetekọsẹ.” Sugbọn, saaju - ainipẹkun! Ẹ 
kiyesii, “Ni atetekọsẹ ni Ọrọ wa.” Nigbati àkókò bẹrẹ, ó jẹ Ọrọ. Sugbọn ki o to di Ọrọ, ó jẹ èrò - èrò kan. 
Lẹyinnaa, a fi i han, “Ni atetekọsẹ ni [ifihan] Ọrọ wa.”

Bayi, a n sunmọ ibi ti Melkisedeki wa. Iyẹn ni ẹni ajeji yii. “Ni atetekọsẹ ni Ọrọ wa, Ọrọ si wa pẹlu Ọlọrun, 
Ọlọrun si ni Ọrọ naa … Ọrọ naa si di ara, O si n gbe aarin wa.” E mu iyẹn dani bayi, kiyesii.

Ẹda àkọ́kọ́ Rẹ̀ jẹ Ẹmi, Ọlọrun, iyanu, o dara, ainipẹkun nla naa. Lẹẹkeji, O bẹrẹ si fi ara Rẹ han ninu ara, 
ninu ara ọrọ, a pe e ni “Ọrọ; ara kan.” Ipo yi ni O wà nigbati O pade Abrahamu, a pè é ní Melkisedeki. O wà 
ninu ara ọrọ. A o de ibi iyẹn laipẹ, a o si fi idi rẹ mulẹ, bi Oluwa ba fẹ. Oun ni Ọrọ naa.

Ara-ọrọ jẹ nkankan ti ẹ ko lee ri. O lee wa nibi bayi, sibẹ ẹ ko lee rii. O kan dabii tẹlifisan. Iyẹn wà ni ipele 
miiran. Tẹlifisan; awọn eniyan n rin kọja ni gbọ̀ngàn yii bayi, wọn n kọ orin; awọn àwọ̀ wà pẹlu. Sugbọn oju 
wa kan lee ri awọn ohun ti o jẹ ti ọ̀nmọ̀ marun nikan ni … gbogbo ara rẹ wa labẹ isakoso ònmọ̀  marun. O si

wa labe isakoso ohun ti oju lee ri nikan ni. Sugbọn ipele miiran wa ti a lee ri nipa ipalarada, nipa tẹlifisan.

Bayi, tẹlifisan ko se aworan funra rẹ. Tẹlifisan kan saa n ko o jọ po si ọna kan ni, nigbanaa oju tẹlifisan 
naa yoo gbe e jade. Sugbọn aworan yẹn wa nibẹ, lati ilẹ wa. Tẹlifisan wà laye nigbati Adamu wa laye. 
Tẹlifisan wà laye nigbati Elijah joko sori Oke Kamẹli. Tẹlifisan wa laye nigbati Jesu ti Nasarẹti rin ni eti odo 
Galili. Sugbọn ẹ kan sẹsẹ n se awari rẹ ni. Wọn ko lee gba a gbọ nigba yẹn. Ti o ba sọ iru nkan beyẹn ni igba 
naa, wọn yoo pe ọ ni werẹ. Sugbọn bayi, o ti di otitọ.

Bẹẹ na ni o ri, wipe Kristi wà nihin, awọn angẹli Ọlọrun wa nihin. Lọjọ kan, ninu ijọba ẹgbẹrun ọdun nla 
naa ti o n bọ, yoo dá wa loju ju tẹlifisan tabi ohun miiran lọ, nitori wọn wà nihin.

O fi ara Rẹ han ni ìrí nla ohun ti O sọ wipe Oun jẹ, bi O ̣se pa ara Rẹ da sinu awọn iransẹ Rẹ, ti O si fi 
ara Rẹ han.

Bayi, o wà nibi gẹgẹbi Ẹmi. Lẹyinnaa, O wà ni ìrí ipalarada [en morphe,]. Bayi, Ó farahan fun Abrahamu, 
ni pipa ara da. Nigbati Abrahamu n pada bọ lati ibi pipa awọn ọba, Melkisedeki wá, O si ba a sọrọ.

Ni ijelo ninu iwe iroyin Tucsọn, mo n ka ninu iroyin kan nibiti obinrin kan ti n wa ọkọ lọ ni oju ọna, ni bii 
ogoji si aadọta maili ni wakati kan, o si kolu ọkunrin arugbo kan pẹlu asọ isẹ lọrun. O pariwo, o si da ọkọ rẹ 
duro. O ju ọkunrin naa soke. Ni gbangba asálẹ̀! O si sare pada lati wa ọkunrin naa, ko si si nibẹ. Kini o wa 
se? Awọn kan ni ẹyin rẹ̀ ri ohun ti o sẹlẹ, wọn ri ọkunrin arugbo naa bi o se fò sọke sinu ofuurufu, ti asọ isẹ rẹ 
si n pooyi. Wọn wa sare pada lati se iwadi. Wọn ko si ri ọkunrin naa nibi kankan. Wọn pe awọn ọlọpa. Awọn 
ọlọpa wa se ayẹwo ibẹ; ko si ẹnikankan nibẹ.

O dara, olukuluku wọn jeri wipe, “Ọkọ naa gbọn riri, o kọlu ọkunrin naa. O lọ sọke sinu afẹfẹ, gbogbo 
ẹniyan si rii.” Awọn ẹlẹri, ti wọn kun inu ọkọ bii meji tabi mẹta, wọn rii ti o sẹlẹ. Wọn wa rii wipe, ni ọdun 
marun-un sẹyin, ọkunrin arugbo kan wà pẹlu asọ isẹ lọrun, ti ọkọ gbá ti o si pa a ni ibẹ gan-an.

Nigbati o ba kuro ninu ara yii, o kò kú. O nilati tun pada wa, bi o tilẹ jẹ ẹlẹsẹ paapaa, a o si da ọ lẹjọ 
gẹgẹbi isẹ ti o se ninu ara. “Ti agọ aye yii ba wo, a ni ọkan ti o n duro.” Ipalarada [en morphe], ọrọ naa niyẹn.

Bayi, Ọlọrun, ni ìpele ìsẹ̀dá Rẹ yii, pada wa di ara, Jesu. Lati inu kini? Lati ibẹrẹ nla naa, Ẹmi, lẹyinnaa O 
sọkalẹ lati di Ọrọ, O n mu ara rẹ jade. Ọrọ naa koi tii di ara, a kan sọ ọ jade ni, en morphe, nigbati o ya, O di 
ara, Jesu, kiku, lati tọ iku wò fun gbogbo awa ẹlẹsẹ.

Nigbati Abrahamu pade Rẹ, Ó jẹ Melkisedeki. O fihan nibiyi, ohun ti gbogbo awọn èrò naa yoo se ni 
ikẹyin, gbogbo ọmọ Abrahamu. Gbogbo ọmọ igbagbọ naa ni yoo se ohun kannaa. Sugbọn mo fẹ kiyesi bi a 
se nilati wa.

Ẹwẹ, a ri I ti o farahan ninu Rutu ati Boasi, gẹgẹbi Ibatan Olurapada, bi O se nilati wa di ẹran ara.

Bayi a ri èrò naa, awọn ọmọkunrin ti Ẹmi Rẹ, wọn koi tii wọ inu ara ti a fi Ọrọ da. Sugbọn ara ọrọ kan; 
ara yii wa labẹ akoso Ọrọ naa ati itọwo, a n duro de itọwo rẹ̀, iyipada ara wa.

Bayi, iyatọ ti o wà laarin Oun ati iwọ, gẹgẹbi ọmọ. Se ẹ rii, Oun jẹ Ọrọ lati atetekọsẹ, ara ti a yipada. O 
wa, o si gbe inu iyẹn, ninu ẹni ti Melkisedeki jẹ. Lẹyinnaa, a ko gbọ nkankan nipa Melkisedeki mọ, nitori O di 
Jesu Kristi. Melkisedeki ni alufaa naa, sugbọn O di Jesu Kristi. Bayi, iwọ ré iyẹn kọja. Nitori ni ìrí yẹn, Ó mọ 
ohun gbogbo, iwọ ko si tii fi igba kankan mọ iyẹn sibẹ.

Iwọ wá bii Adamu, bi emi, o di ara lati inu èrò, ki a lee dan ọ wò. Sugbọn nigbati aye yii ba pari nibi, “Ti 
agọ aye yii ba wó, a ni ọ̀kan ti o n duro.” Ibi ti a n lọ niyẹn; iyẹn Ọrọ. Nigbanaa a lee bojú wo ẹ̀yìn ki a si ri 
ohun ti a ti se. Ko ye wa bayi. A koi tii fi igba kankan di Ọrọ naa; a kan di ẹran ara eniyan ni, kii se Ọrọ.

Sugbọn ẹ wo o, o jẹ ki o han gbangba, o kò ni lee di Ọrọ naa laelae ayafi ti o ba ti jẹ èrò lati iberẹ. Iyẹn fi 
iyantẹlẹ Ọlọrun mulẹ. Se ẹ rii? O kò lee jẹ Ọrọ ayafi ti o ba jẹ èrò. O nilati wà ninu èrò, saaju. Sugbọn, se ẹ 
rii, lati lee la idanwo kọja, o nilati re ara-ọrọ kọja. O nilati sọkalẹ wá sihin ninu ara, ki ẹ̀sẹ̀ lee dan ọ wo. 
Lẹyinnaa, ti o ba duro, “Gbogbo awọn ti Baba ti fi fun Mi ni yoo tọ Mi wa, n o si ji i dide ni ikẹyin ọjọ.” Se ẹ rii, o 
nilati kọkọ jẹ bẹẹ na.

Pẹlupẹlu, se ẹ rii, Oun sọkalẹ wa taara, ni bi o se maa n ri, lati inu èrò si…. Saaju ipilẹsẹ aye, a ti fi 
orukọ rẹ sinu iwe iye Ọdọ Aguntan. Nigbanaa, lati inu iyẹn, Ó di Ọrọ, ara-ọrọ, ti o lee farahan, ti o si lee 
poora. Lẹyinnaa, Ó di ara, o si tun pada lo, Ó ji ara kan yẹn naa dide ni ipo ti o ni ogo.

Sugbọn iwọ re ara-ọrọ kọja lati di eniyan ẹlẹran-ara, ki ẹsẹ lee dan ọ wo. Lẹyinnaa, “Ti àgọ́ aye yii ba wo, 
a ni ọkan ti o ti n duro.” A koi tii ni ara yẹn.

Sugbọn, ẹ wo o! Nigbati ara yii ba gba Ẹmi Ọlọrun, ìyè aiku ninu rẹ̀, yoo wa mu ki ara yii wa labẹ akoso 
Ọlọrun. Halleluyah! “Ẹni ti a ti ipa Ọlọrun bi kii dẹsẹ; ko lee dẹsẹ.” Roomu 8:1, “Ko si idalebi mọ nisisiyi fun 
awọn ti o wà ninu Kristi Jesu; wọn kò rin nipa ti ara, bikose nipa ti Ẹmi.” Bi o se ri niyẹn. Se ẹ rii, iyẹn mu ki 
ara rẹ wa labẹ akoso.

O kò nilati sọ pe, “Ah, ti mo ba saa lee fi ọti mimu silẹ! Ti mo ba saa lee….” Iwọ saa wọ inu Kristi, 
gbogbo rẹ ti lọ niyẹn, se ẹ rii, nitori ara rẹ ti wa labẹ akoso ti Ẹmi. Ko si labẹ akoso nkan ti aye mọ; wọn ti kú. 
Wọn ti kú; a ti sin awọn ẹ̀sẹ̀ rẹ nipa baptisimu, o si ti di ẹda titun ninu Kristi. Ara rẹ pẹlu, ti o wá bọ́ si abẹ 
akoso ti Ẹmi, yoo maa gbe igbe-aye ti o tọ.

O dabi ẹ̀yin obinrin ti ẹ sọ wipe ẹ ní Ẹmi Mimọ, ti ẹ si n jade lọ wọ sokoto pénpé ati bẹẹ bẹẹ lọ: Bawo ni 
ẹ se le se e? Bawo ni Ẹmi Ọlọrun ninu yin se le jẹ ki ẹ se iru nkan bẹyẹn? Ko tilẹ lee ri bẹẹ. Dajudaju, ko lee 
ri bẹẹ. Kii se Ẹmi idọti; Ẹmi ti Ó mọ ni.

Nigbati o ba si ti wà labẹ akoso Ẹmi yẹn, yoo mu ki gbogbo ara rẹ wà labẹ akoso Ẹmi yẹn. Ẹmi yẹn kii si 
se ohun miiran ni aye yii bikose irú ọrọ naa ti a fihan, tabi ti a sọ di aaye, hallejuyah, ti a sọ di aaye. Nigbati 
Bibeli ba si wipe, “Ma se eleyi,” ara yẹn yoo yà si ibẹ kiakia. Ko si ariyanjiyan.

Ki si ni? Ó jẹ atọwo ajinde. Ara yii ni a o tun jinde, nitori o ti bẹrẹ na. Ó wà labẹ akoso ẹsẹ nigba kan ri, 
ati idọti ati idibajẹ, sugbọn bayi, o ti ni atọwo, o ti kọ oju si ọ̀run. Bayi, eleyi je atọwo wipe o n lọ ninu igbasoke. 
Atọwo ni ó jẹ.

Alaisan ti o dubulẹ, ti o n ku lọ, kò si ohun ti o kù bikose ikú, gbogbo ohun ti o lee sẹlẹ niyẹn. Mo ti ri ojiji 
awọn eniyan, ti arun jẹjẹrẹ ati ikọ́ àwúgbẹ ti jẹ; ti mo si ri awọn eniyan naa, lẹyin igba diẹ sii, ti ara wọn dá 
gágá ti wọn si ní okun. Ti kò bá si iwosan lati ọrun wá, a jẹ́ wipe kò si ajinde, nitori iwosan lati ọrun wa jẹ 
atọwo ajinde. Amin!

Ẹ mọ ohun ti owó àsansílẹ̀ jẹ́, abi bẹẹkọ? Owo àsansílẹ̀ ni. “A sa A ni ọgbẹ́ nitori irekọja wa; nipa ina Rẹ̀, 
a mu wa lara da.” Ẹ kiyesi bi ó ti jẹ iyanu to! A fẹran Rẹ̀.

Bayi, ara yi wà labẹ akoso Ẹmi. A koi tii wọ inu ìrí Ọrọ, sugbọn a si wa ninu ìrí ara, sugbọn labẹ akoso 
Ọrọ. Iku ninu ara yoo mu wa de ibẹ.

Bakannaa ni, ẹ wo ọmọ ọwọ kan. Ẹ lee mu obinrin kan, ko si bi o ti buru to, nigbati o ba loyun, ti o si fẹ 
bimọ. Ẹ kiyesii, ki o to bi ọmọ yẹn, n ko bikita bi obinrin naa se buru to, yoo ni ifẹ. Nkankan wa nipa rẹ̀ ti o jọ 
iwa-bi-ọlọrun, nitori iya yii fẹ di abiyamọ, nipasẹ ọmọ ọwọ yẹn. Eese ti o fi ri bẹẹ? Ara kekere yẹn, bayi, koi tii 
wà laaye, se ẹ rii, ohun ti o kan jẹ, ni awọn ẹran ara. Gbogbo fífò soke yẹn, awọn ẹran ara ni o n gbọn. 
Sugbọn nigbati o bá jade lati inu, Ọlọrun yoo mi eemi iye sinu rẹ̀, nigbanaa yoo kigbe sita. Se ẹ rii, gẹgẹbi o 
se daju wipe ara ti ẹran-ara kan wa ti a n da, ara ẹmi kan wa lati gba a ni kete ti o ba ti de ihin.

Bẹẹni nigbati a ba tun eniyan bi lati ọrun wa, yoo di ọmọ-ọwọ ẹmi ninu Kristi.36

Nigbanaa, nigbati a bá bọ́ ẹran-ara yii silẹ, ara iyara kan wà, ara-ọrọ, ara ti a kò fi ọwọ dá, bẹẹni a kò ti 
ipasẹ obinrin bii, eyi ti a n lọ sinu rẹ̀.

Lẹyinnaa ara yẹn yoo pada wá, yoo si gbe ara ologo wọ.

Idi niyẹn ti Jesu fi lọ si ọrun apaadi nigbati Ó kú, O si waasu fun awọn ẹmi ti o wà ninu túbú; Ó pada 
sinu ara-ọrọ yẹn. Ah, iyanu ni! A dupẹ lọwọ Ọlọrun!

II Korinti 5:1, “Ti agọ-ara aye yii bá wó, àgọ́ aye yii, a ni omiran.” Se ẹ rii, a ti ré iyẹn kọja, lati wá taara lati 
ọdọ Ọlọrun, èrò naa; lati di ara, ki a le fi ẹ̀sẹ̀ dan wa wò, bi a ti se Adamu. Sugbọn nigbati idanwo Ọrọ rẹ̀ ba 
pari, nigbanaa ni a o mu wa goke lọ sinu ara yii ti a ti pese silẹ fun wa saaju ipilẹsẹ aye. Ọrọ yẹn ni a fò nibe, 
lati wá taara si ibi, ki a lee dán wa wò, ki a si yiiri wa wò. Iba se wipe a gba inu iyẹn kọja wá sibi ni, kì bá tí sí 
idanwo; a bá mọ ohun gbogbo. Idi niyẹn ti Jesu fi mọ ohun gbogbo, nitori Oun jẹ Ọrọ ki Ó to di ara. Nigbanaa 
awa naa yoo di Ọrọ.

Nihin, a mọ wa sinu aworan Ọrọ, ki a lee jẹ alabapin Ọrọ, ki a maa jẹ ninu Ọrọ, nipa yíyàn wa tẹlẹ lati 
atetekọse; se o ri itansan iye kekere ti o ni ninu rẹ lati atetekọse, nigbati o bẹrẹ irin ajo rẹ. Ọpọlọpọ yin ni o 
lee ranti rẹ. Iwọ yo darapọ mọ ijọ yii, ati ijọ yẹn, iwọ yoo dan eleyi wo, ati iyẹn; ko si ohun ti o tẹ ọ lọrun. Bẹẹ 
ni. Sugbọn lọjọ kan, o kan saa daa mọ. Bẹẹni.

Ni alẹ ijelo, mo n kọ ni nibikan. Mo rò wipe ni Kalifọnia ni, tabi ni Arizona, nkan bii … Mo gbagbọ wipe mo 
ti sọ itan naa nibi yii, nipa ọkunrin kan ti o fi ẹyin ẹyẹ idì si abẹ àgbébọ̀ adiyẹ. Nigbati ẹyin idi naa pa ọmọ jade, 
o jẹ ẹyẹ ti o pani lẹrin julọ ti awọn ọmọ adiyẹ naa tii ri. Sugbọn, o n rin kaakiri. Oun nikan ni o burẹ́wà laarin 
wọn, nitori kò tilẹ mọ bi àgbébọ̀ adiyẹn yẹn se n dun, ti o si n tan ilẹ lori àkìtàn ti o si n jẹun. Ọrọ naa ko yee.

Yoo sọ wipe, “Wá sibi, wá jẹun, ọmọ!” O dara, ẹyẹ idì ni; kii deedee jẹ ounjẹ bẹyẹn. Kii se ounjẹ rẹ.

Nitorinaa yoo mu kokoro tata ati bẹẹ bẹẹ lọ, se ẹ mọ, yoo si pe awọn ọmọ adiyẹ ké-kè-ké wọnyẹn. Awọn 
ọmọ adiyẹ ke-ke-ke naa yoo si tẹle e, wọn yoo maa dun, wọn yoo si maa jẹun. Sugbọn idi kekere yẹn ko saa 
lee se e. Ko tọna loju rẹ.

Lọjọ kan, iya rẹ n wa a kiri.

O ti maa n gbọ bi agbebọ adiyẹ yẹn se maa n dun. O maa n sa ipa tirẹ naa lati dun bẹẹ, sugbọn ko lee 
se e. O gbiyanju lati dun bii ọmọ adiyẹ, sugbọn ko lee se e. Se ẹ rii, ẹyẹ idi ni. Lati ilẹ wa, ẹyẹ idi ni. A kàn bii 
labẹ agbebọ adiyẹ ni.

Iyẹn dabi awọn ọmọ ijọ kan. Bi ó se ri niyẹn; bii ẹyọkan ninu ọpọ èrò, ló tọna. Sugbọn lọjọ kan, iya rẹ fò 
wá, o si pariwo. O da a mọ. Iyẹn dún daradara. Kini idi? Ẹyẹ idi ni lati ibẹrẹ wá.

Bi o se ri pẹlu ihin rere niyẹn, Ọrọ naa, agbara Jesu Kristi. Nigbati a ba ti yan ẹnikan tẹlẹ si iye 
ainipẹkun, yoo gbọ ohun tootọ yẹn, ariwo Ọlọrun, kò sí ohun ti o lee paa mọ kuro ninu rẹ.

Ijọ lee sọ wipe, “Awọn ọjọ isẹ-iyanu ti kọja, kuu, kuu, kuu. Duro sibi ki o jẹ eyi, duro si ibẹyẹn ki o jẹ iyẹn.”

Ounjẹ akitan yẹn ki yoo sisẹ fun-un mọ rara. Ó ti lọ! “Ohun gbogbo lo see se!” Yoo fò kuro lori ilẹ.

Ohun ti o n se ọpọlọpọ Kristẹni loni niyẹn, wọn ko lee gbe ẹsẹ wọn kuro lori ilẹ.

Iya rẹ̀ sọ wipe, “Ọmọ, fò soke! Ẹyẹ idi ni ọ. Fò wá soke nibiti mo wà.”

O ni, “Iya, n ko fi igba kankan fò ri ni gbogbo ọjọ aye mi.”

O ni, “Ko buru, iwọ saa fo! Ẹyẹ idi ni ọ́, lati ibẹrẹ wa. Iwọ kii se ọmọ adiyẹ.” Nitorinaa, ó fò fun igba 
àkọ́kọ́, o si na awọn iyẹ rẹ; kò se daradara tó, sugbọn ó fo kuro lori ilẹ.

Bi a se maa n se niyẹn. A n fi igbagbọ gba Ọlọrun, nipa Ọrọ ti a kọ. Nkankan wà nibẹ; ìyè ainipẹkun yẹn 
ni. A yan ọ tẹlẹ si i.

Baba-baba rẹ ati iya-iya rẹ jẹ ẹyẹ idi. O jẹ ẹyẹ idi lati ẹyin wa. Ẹyẹ idi kii dapọ mọ nkan miiran. Kii se 
alupayida rara. Ẹyẹ idi ni.

Lẹyin ti ó ti mọ wipe Ọrọ Ọlọrun jẹ ounjẹ idi, nigbanaa ó fi awọn ohun ti o kù silẹ. A ti wa mọ ọ́ si aworan 
Ọlọrun alaaye nigbanaa. O gbọ́ lati ọdọ ara-ọrọ rẹ. “Ti ara aye yii ba wo, a ni ọkan ti o n duro.”

O sọ pe, “Se bẹẹ ni, Arakunrin Branham?”

Ko buru, ẹ jẹ ki a mu awọn ẹyẹ idi bii melo kan, ki a si wò wọn fun isẹju diẹ. Ọkunrin kan wà ti a n pe ni 
Mose. Gbogbo eniyan ni o mọ̀ wipe a n pe wolii ni idi, ninu Bibeli. Wolii kan wa ti a n pe ni Mose. Lọjọ kan, 
Ọlọrun pè é, kò si jẹ ki o wọ inu ilẹ naa, o si kú lori apata. Awọn angẹli gbe e lọ, wọn si sin-in. Ọkunrin kan 
tun wa, idì ni, kò tilẹ ni lati ku. O kan rin rekoja Jordani, Ọlọrun rán kẹ̀kẹ́ kan sọkalẹ; o si bọ àgọ́ ẹran ara yii 
silẹ, o goke, o si gba ẹbun ayeraye naa.

Lẹyin ẹgbẹrin ọdun, lẹyin ẹgbẹrin ọdun, lori Oke Ipalarada, awọn okunrin mejeeji yii duro sibẹ. Ara Mose 
ti rà fun ọgọọgọrun ọdun, sugbọn oun niyi ni ìrí kan ti o jẹ wipe Peteru paapaa, James ati Johannu da a mọ. 
Amin! “Ti agọ aye yii ba wó [ti o ba jẹ èrò Ọlọrun ti a fihan lori ilẹ aye nibi], o ti ní ara kan ti o n duro de ọ 
nigbati o bá fi aye yii silẹ.” Wọn wà nibẹ, wọn duro lori Oke Ipalarada, ninu ara-ọrọ wọn. Nitori wọn jẹ wolii ti 
Ọrọ Ọlọrun tọ wa.

Ẹ jẹ ki a tun kiyesi wolii miiran, nigba kan, ti a n pe ni Samueli. Ẹni nla ni. Ó ti kọ́ Israẹli; ó sọ fun wọn 
wipe wọn kò gbọdọ ni ọba. Ó ni, “Njẹ mo sọ ohun kan fun yin ni orukọ Oluwa ti kò sẹ ri bi?”
40

Wọn ni, “Rara. Ohun gbogbo ti o sọ ni orukọ Oluwa ni o wá si imusẹ.”

Wolii ni, o sì kú.

Lẹyin bii ọdun mẹta tabi mẹrin, ọba kó sí wàhálà; iyẹn ki a to ta ẹjẹ Jesu Kristi silẹ. O wà ni paradise. Àjẹ́  
Ẹ́ndórì kan si pè ki ẹnikan wá, ki ó tu Saulu ninu. Nigbati àjẹ́ naa si ri i ti o ndide bọ, ó ni, “Mo ri orisa ndide lati 
inu ilẹ.”

Lẹyin ti ọkunrin naa ti kú, ti a ti sin-in, ti o ti rà ninu iboji, oun niyi ti o duro ninu iho yẹn, pẹlu asọ wolii ni 
ara rẹ; o si jẹ wolii sibẹ, amin, nitori o wipe, “Eese ti o fi pe mi kuro ninu isimi mi, nigbati o ti di ọta Ọlọrun?” Ẹ 
kiyesii bi o se n sọtẹlẹ. “Ni alẹ ọla, ni àkókò yii, iwọ yoo wà pẹlu mi.” Ó jẹ́ wolii sibẹ, bi o tilẹ jẹ wipe ó ti lọ kuro

41



10Ta Ni Mèlkísédékì Yìí?

ninu ara yii.

Se ẹ rii, o ti wà nibi, o si ti jẹ́ ara Ọrọ yẹn, o si pada lati inu ìyè ẹran ara, sinu ara ti a ti pèsè silẹ fun-un 
saaju ipilẹsẹ aye. O wọ inu ara-ọrọ, tii se Ọrọ naa. Se o ye yin? Ibi ti gbogbo onigbagbọ maa n lọ niyẹn 
nigbati a ba kuro nibi yii.

Lẹyinnaa, ni ìrí yẹn, a wa si iboju kuro. Se ẹ rii, iwọ naa jẹ Ọrọ pẹlu, nigbati o ba wọ ibẹyẹn. Gẹgẹbi ọmọ 
ọwọ, bi mo se sọ laipẹ yii….

Ẹ kiyesii bayi. Ẹ yin Ọlọrun wipe a sí awọn edidi wọnyi, ni adura mi, lati mọ awọn nkan wọnyi!

Bayi ifihan tootọ nipa Melkisedeki wá hàn ni gbangba. Ọlọrun ni, Ọrọ naa, ki Ó to di ara; Ọlọrun, Ọrọ 
naa. Nitori, Ó nilati jẹ bẹẹ; ko si ẹlomiran ti o lee jẹ aiku bii Rẹ. Se ẹ rii, emi ní baba ati iya; iwọ naa ní pẹlu. 
Jesu ni baba ati iya. Sugbọn ọkunrin yii ko ni baba, ko ni iya. Jesu ni igba ti o bẹrẹ; ọkunrin yii ko ni. Jesu fi 
ẹmi Rẹ lelẹ; ọkunrin yii ko lee se e, nitori Oun ni iye. O si jẹ ọkunrin kannaa ni gbogbo igba. Mo ni ireti wipe 
Ọlọrun yoo fi han fun yin. Ẹni kannaa ni, ni gbogbo igba.

Ẹ kiyesi orukọ oye Rẹ, “Ọba ododo.” Bayi, Heberu 7:2, “Ọba ododo, ati Ọba alaafia.” O jẹ ọba meji. Ẹ 
kiyesii bayi, Heberu 7:2, “Ọba ododo, ati Ọba alaafia.” O jẹ ọba meji nibẹyẹn. Bayi, niwọn igba ti O ti wá ninu 
ara ti O si gba ara Rẹ soke, ni Ifihan 21:16, a pe E ni, “Ọba awọn ọba.” Oun ni gbogbo mẹtẹẹta papọ. Se ẹ 
rii, Ọlọrun Ọba, Ọba ara-ọrọ, Jesu Ọba. Oun ni Ọba awọn ọba.

Gbogbo rẹ pade, bii ọkan, ara ati ẹmi, gbogbo rẹ lo papọ sọkan.

Ati pẹlu, Oun ni Baba, tii se àkọ́kọ́; Ọmọ; ati Ẹmi Mimọ, Ẹmi naa. Ọba ododo, iwa ti Ẹmi - ara-ọrọ; Ọba 
alaafia, ara-ọrọ; ati ninu ara Ó jẹ Ọba awọn ọba, ẹni kannaa.

Nigbati o wà ninu ara-ọrọ, Mose ri I, Eksodu 33:2, O jẹ ara-ọrọ. Mose fẹ ri Ọlọrun. O ti gbọ ohun Rẹ̀, o 
gbọ ti Ó ba oun sọrọ, o ti ri I ninu igbo nibẹyẹn, gẹgẹbi ọ̀wọ̀n ina nla. O si wipe, “Ta ni ọ? Mo fẹ mọ ẹniti o jẹ?” 
Mose sọ pe, “Ti O ba lee jẹ ki n ri Ọ, O wu mi lati ri Oju Rẹ.”

O ni, “Ko si eniyan kankan ti o lee ri oju Mi.” O ni, “N ó fi ọwọ mi bo oju rẹ, n o si kọja lọ. O lee ri ẹyin mi, 
sugbọn kii se oju mi,” se ẹ rii. Nigbati O si se bẹẹ, o jẹ ẹyin eniyan; ó jẹ ara-ọrọ. Nigbanaa Ọrọ ti o tọ Mose 
wa, “EMI NI,” Ọrọ naa niyẹn. Ọrọ naa tọ Mose wa ni ìrí ọ̀wọ̀n ina ninu igbo ti o n jo, “EMI NI” naa.

Gẹgẹbi Ọrọ lati inu ẹko ẹsin … tabi lati inu ara-ọrọ. Ẹ jọwọ. O tọ Abrahamu wá gẹgẹbi eniyan, labẹ igi 
óákù. Bayi ẹ wo ibẹyẹn. Ọkunrin kan tọ Abrahamu wa, awọn meṭa, wọn si joko labẹ igi oaku, awọn mẹta. Ẹ 
si kiyesii, lẹyin ti O ba Abrahamu sọrọ tan….

Kini idi ti Ó fi wa? Abrahamu, ti ó jẹ ẹni ti o ni ileri ati isẹ-iransẹ ti ọmọ ti o n bo, pẹlupẹlu oun ni wolii Ọrọ 
Ọlọrun ti o gba Ọrọ Ọlọrun gbọ, ti o n pe ohunkohun ti o lodi bi ẹni pe ko si. Ẹ rii bi Ọrọ naa se pẹ to? Ọrọ 
naa tọ wolii wá. Se ẹ rii, Ọlọrun niyẹn ninu ara-ọrọ. Bibeli si wipe, “Ọrọ naa maa n tọ wolii wá.” Ọrọ naa si 
niyi ninu ara-ọrọ.

Bayi, o sọ pe, “Se Ọlọrun niyẹn?” Abrahamu sọ pe Oun ni. O ni orukọ Rẹ ni…. O pe E ni Ẹlohimu. Bayi 
ni Gẹnẹsisi 1, ẹ ri i pe, “Ni atetekọse, Elohimu da ọrun oun aye.” Ni Gẹnẹsisi 18, a rii wipe Abrahamu pe ẹni 
yii, ti O joko sibẹ ti O si ba a sọrọ, ti O si lee sọ asiri ọkan rẹ fun-un, O sọ fun-un ohun ti Sarah n ro lẹyin Rẹ, 
Abrahamu sọ pe, “Ẹlohimu ni.” O wa ninu ara-ọrọ. Se o ye yin? Ẹ kiyesii lẹyin….

Bayi a rii wipe O wà ninu ara-ọrọ nigba naa. O pe E ni, “Oluwa Ọlọrun, Ẹlohimu.” Bayi, ni Gẹnẹsisi 18, a 
rii wipe otitọ niyẹn.
45

Ẹ kiyesi Abrahamu bayi. Awọn mẹta ni o wá papọ, sugbọn nigbati Abrahamu pade awọn mẹtẹẹta, o ni, 
“Oluwa mi.”

Sugbọn nigbati Lọọti, ni Sodomu; awọn meji ninu wọn lọ sibẹ, Lọọti si ri awọn meji ti wọn n bọ, o si 
wipe, “Ẹyin oluwa mi.” Se ẹ rii, ki lo sẹlẹ? Lakoko na, Lọọti kii se wolii, bẹẹ ni, bẹẹni oun kii se ojisẹ wakati 
naa, nitorinaa ko ni ifihan kankan nipa Rẹ. Bẹẹ gan lo ri. Lọọti lee pẹ wọn ni awọn oluwa. Mejila wọn, o si lee 
sọ pe awọn oluwa.

Sugbọn ko si oye ti Abrahamu ri, o si jẹ Ọlọrun kan sibẹ. Ọlọrun niyẹn. Melkisedeki naa niyi.

Ẹ kiyesii, lẹyin ti ogun ti pari, Melkisedeki fun ọmọ Rẹ ti o ti sẹgun ni ounjẹ idapọ; ẹ ronu lori iyẹn, apakan 
ara Oun funra Rẹ! Bayi, a fẹ rii nibi yii. Ounjẹ alẹ Oluwa ni eleyi ni apẹẹrẹ. Lẹyin ogun, Ó fi ara Rẹ fun ni, 
nitori ounjẹ idapọ yii jẹ ara Kristi. Lẹyin ti ìlàkàkà ba si ti tan, lẹyin ti o bá ti sẹgun ara rẹ tan, lẹyinnaa ni o to 
lee jẹ ninu ara Kristi, iwọ yoo di apakan ara Rẹ. Se o ye yin?

Jakọbu ja ijakadi ni gbogbo òru, ko si fi I silẹ ayafi igba ti O to bukun-un. Bẹẹ ni. O ja ajaye! Lẹyin ti ija ba 
si ti pari, nigbanaa Ọlọrun yoo fun ọ ni apakan ara Rẹ̀. Iyẹn ni idapọ tootọ. Akara kekere yẹn kan n se afiwe 
rẹ ni. O ko gbọdọ jẹ ẹ́ ayafi ti o ba ti ja ajasẹgun, ti o si ti di ara Ọlọrun.

Ẹ ranti, ni asiko yii, a koi tii fi ounjẹ alẹ Oluwa lọ́lẹ̀, eleyi kò sẹlẹ ayafi igba ti o kù diẹ ki Jesu Kristi kú, 
lẹyin ọpọlọpọ ọgọọgọrun ọdun.

Sugbọn Melkisedeki, lẹyin ti ọmọ Rẹ̀, Abrahamu, ti sẹgun, Melkisedeki pade rẹ, o si fun-un ni waini ati 
akara; eyi n fihan wipe, lẹyin ti ogun aye yii ba pari, a o pade Rẹ̀ ni oju ọrun, a o si jẹ ounjẹ alẹ Oluwa lẹẹkan 
sii. Yoo jẹ àsè igbeyawo. “Emi ki yoo mu ninu ajara naa mọ, tabi jẹ eso rẹ̀, titi di igba ti n o jẹ ẹ, ti n o si mu u 
pẹlu yin lọtun, ni ijọba Baba Mi.” Se bẹẹ ni?

Ẹ tun kiyesii, Melkisedeki lọ pade Abrahamu ki o to pada de ile. Apẹẹrẹ ti o dara ni eleyi ti a ni nibi! 
Melkisedeki lọ pade Abrahamu ki o to pada de ile, lẹyin ogun.

A o pade Jesu ni ofuurufu, ki a to de ile. Bẹẹ ni. II Tessalonika sọ iyẹn fun wa, nitori a o pade rẹ ni 
ofuurufu. Apeerẹ ti o dara nipa bi Rebekah se pade Isaaki, ni pápá, ni irọlẹ ọjọ. A o pade Rẹ̀ ni ofuurufu. II 
Tẹssalonika sọ fun wa bẹẹ. “Nitori awa ti a wà laaye, ti a si ku leyin, ki yoo saaju [tabi se idiwọ fun] awọn ti o 
sun; nitori ipe Ọlọrun yoo dun; awọn oku ninu Kristi ni yoo si kọ jinde; awa ti a wà laaye, ti a si ku lẹyin ni a o 
gbà lọ soke pẹlu wọn, lati pade Oluwa ni ofuurufu.” Gbogbo awọn apeerẹ wọnyi lo pé.

Nitorinaa, ara-ọrọ naa, ti o ba ti kú ti o si ti wọ inu ara ọrọ yẹn, (kini yoo sẹlẹ) ara-ọrọ naa yoo wa sori ilẹ 
aye lati gbe ara irapada wọ. Ti o ba si wa ni ofuurufu nibi, iwọ yoo gbe ara naa lati pade ara-ọrọ, bi o se ri 
niyẹn, “…a o si gbà wá lọ soke, a o si lọ pade Oluwa ni ofuurufu.”

Tani Melkisedeki yii, bikose Ọlọrun!

Bayi, a rii nibi yii gbangba, ẹkunrẹrẹ asiiri igbe-aye wa ninu irin-ajo, ati iku, ati ibi ti a o lọ lẹyin ti a ba ti ku. 
Ẹwẹ, a fi iyantẹlẹ hàn kedere nihin yii. Ẹ feti silẹ daradara bayi, bi a se n kọ́ wa ni eleyi.

Awọn ìpele ipinu ainipẹkun ti Oun ni ninu asiiri Rẹ̀ ni a ti fi han bayi. Ẹ kiyesii, ipele mẹta ni o wà fun pípé. 
Gẹgẹbi O se ra aye pada; bakannaa ni O se ra ijọ Rẹ̀ pada. O ra awọn eniyan pada ni ipele mẹta. Ẹ wo o 
bayi. Ekinni ni idalare, gẹgẹbi Luther se waasu; ekeji, isọdimimọ, gẹgẹbi Wesley se waasu, ẹkẹta, Baptisimu 
Ẹmi Mimọ. Bẹẹ ni. Lẹyinnaa ni igbasoke yoo de!

Bayi, aye, bawo ni O se ra aye pada? Lakọkọ, ohun ti O se, nigbati ó dẹsẹ, Ó fọ̀ ọ́ kuro nipa iribọmi ti 
omi. Bẹẹ ni. Lẹyinnaa, O ta ẹjẹ Rẹ sọri ilẹ, lati ori agbelebu, O si wẹ ẹ mọ, O si pe e ni Tirẹ. Lẹyinnaa, ki ni O 
tun se? Bi O se mu gbogbo aye kuro ninu rẹ, ti O si tun gbogbo rẹ se nipa baptisimu ina ti Ẹmi Mimọ, bẹẹ 
naa ni yoo tun aye se. A o si fi ina sun-un, yoo fọ gbogbo kokoro kuro, fun miliọnu maili soke, ohun gbogbo ni 
a o fọ mọ. Lẹyinnaa, ọrun titun ati aye titun yoo wà, gẹgẹbi iwọ naa se jẹ ẹda titun ninu Kristi Jesu nigbati 
Ẹmi Mimọ ba gba akoso aye rẹ. Se ẹ rii, bi o se ri niyẹn, gbogbo rẹ han kedere. Ohun

gbogbo wà ni mẹta.

Ibimọ ti ara jẹ mẹta. Ki ni ohun akọkọ ti o maa n sẹlẹ si obinrin ti o ba fẹ bimọ? Ki ni yoo kọkọ jade sita? 
Omi. Ki ni yoo tẹle e? Ẹjẹ. Ki ni igbesẹ ti o tẹle e? Ẹmi. Omi, ẹjẹ, ẹmi.

Ki lo n sẹlẹ si ohun ọgbin? Yoo rà. Ki ni ohun akọkọ? Pòpórò. Ki ni o tẹle e? Irukẹrẹ. Ki ni o tun tẹle e? 
Èèpo. Lẹyinnaa ni hóró ọkà yoo jade lati inu iyẹn. Ipele mẹta rẹ, titi ti yoo fi kan horo ọka. Bẹẹ gan ni.

Ọlọrun n fihan…. Otitọ niyẹn nigba gbogbo. Ọlọrun fi i han wipe ó jẹ otitọ. Ó fi han gbangba, ẹni iyantẹlẹ 
nikan ni a ro nipa rẹ ninu irapada. Se o ye yin? Ẹ jẹ ki n tun sọ iyẹn lẹẹkan sii. Awọn ẹni iyantẹlẹ nikan ni a ro 
nipa rẹ ninu irapada. Awọn eniyan lee maa se bi ẹni wipe, ki wọn ro wipe awọn wa nibẹ, sugbọn irapada 
tootọ ni awọn ti a ti yàn tẹlẹ. Nitori ọrọ ti a n pe ni rapada tumọ si “lati mu pada.” Se bẹẹ ni? Irapada jẹ nkan 
…. Lati ra ohunkohun pada ni, “mu u pada wa si aaye ti o wà tẹlẹ.” Halleluyah! Nitorinaa, awọn ẹni iyantẹlẹ 
nikan ni a o mu pada, nitori awọn ti o kù ko ti ibẹ wá. Se ẹ rii, “mu pada!”

Jijẹ ainipẹkun pẹlu Rẹ, lati atetekọse…. Iye ainipẹkun ti o ni, èrò Rẹ̀ nipa ohun ti o jẹ, nikan, O fẹ ki o…. 
O fẹ ki emi duro lẹyin pẹpẹ, ki n sọrọ. O fẹ ki iwọ joko sinu aga ni asalẹ yii. Nigbanaa, a n mu ipinnu Rẹ 
ainipẹkun sẹ. Ẹni ti o si fi ile silẹ, O kàn wá si aye lati mu ipinnu Rẹ se ni. Se bẹẹ ni? O dara. Nigbanaa, lẹyin 
ti o ti pari, a mu u pada wá ni ipo ologo; o ti dagba, a si mu u pada wa.

Abajọ ti Pọọlu fi lee wipe, nigba ti wọn n kan igi, lati bẹ ori rẹ sọnu; o ni, “Iku, oro rẹ da? Ipo oku, isẹgun 
rẹ dà? Sugbọn ọpẹ ni fun Ọlọrun, ẹniti o fun wa ni isẹgun!” O ni, “Iku, sọ fun mi ibi ti o ti lee mu mi kigbe! Ipo 
oku, sọ fun mi bi o se lee so mi mọlẹ! Nitori mo jẹ ẹniti o ni iye ainipẹkun.” Amin! Ó da a mọ. Iku, ọrun 
apaadi, ipo oku, ko si ohun ti o lee so ọ mọlẹ. Ko si si ohun ti o lee pa wa lara, a ni iye ainipẹkun! Ó mọ wipe

a fi iye ainipẹkun bukun fun oun.

O dabi ìrì kekere kan. Ti ó ba ye mi, ó jẹ́…. N ko mọ pupọ nipa ẹkọ ìyè. Sugbọn ó nilati jẹ omi ofuurufu ti 
o dì. Nigbati ilẹ ba si sú, ti o si sokunkun, o n jabọ lati ọrun wa, o si n rọ sori ilẹ. Ibikan ni o ti sọkalẹ wa. 
Sugbọn ni owurọ ọjọ keji, ki oorun to yọ, o ti wà nibẹ, ẹni kekere naa, yoo maa gbọn. Sugbọn ẹ jẹ ki oorun yọ, 
ẹ o rii ti yoo maa tan. Inu rẹ dun. Ki ni idi? Oorun yoo pe e pada si ibi ti o ti wa.

Bi o si se ri pẹlu Kristẹni niyẹn. Halleluyah! A mọ wipe nigbati a ba de iwaju Ọlọrun, nkankan ninu wa n 
sọ fun wa wipe a wá lati ibi kan, a si tun n pada nipa agbara naa ti o n fa wa yẹn.

Ìrì kekere yẹn, o n tàn, o si n pariwo, nitori o mọ wipe oun wá lati oke yẹn, ati wipe oorun yẹn yoo tun fa 
oun pada soke.

Ẹni ti o si jẹ èrò Ọlọrun, ti a bi lati ọdọ Ọlọrun, o mọ (Halleluyah!), nigbati o ba Ọmọ Ọlọrun pade, a o 
mu u goke kuro nibi lọjọ kan. “Nitori ti a ba gbe mi soke kuro lori ilẹ aye, Emi yoo fa gbogbo eniyan sọdọ ara 
Mi.” Amin!

Ẹ kiyesii bayi, a ri Melkisedeki, ati idi ti Maria kii fii se iya Rẹ. Idi niyẹn ti O fi pe e ni “obinrin,” kii se iya. Ko 
ni baba, nitori Oun ni Baba, Baba ayeraye, mẹtẹẹta ninu ọkan. Ko ni iya, dajudaju ko ni. Ko ni baba, nitori 
Oun ni Baba. Gẹgẹbi àkéwì naa se sọ ni igba kan, o n sọ ọrọ apọnle nla nipa Jesu, o wipe:

EMI NI ti o ba Mose sọrọ ninu igbo ti o n jo,

EMI NI Ọlọrun Abrahamu, irawọ owurọ ti n tàn,

EMI NI Alfa, Omega, ibẹrẹ lati opin.

EMI NI gbogbo ìsẹ̀dá, Jesu si ni orukọ naa.

(Bẹẹ ni.)

Ah, tani ẹ sọ pe Mo jẹ, ati nibo ni wọn

sọ wipe Mo ti wa,

Se ẹ mọ Baba Mi, tabi se ẹ lee sọ orukọ Rẹ?

(Halleluyah!)

Orukọ Baba niyẹn! “Mo wá ni orukọ Baba Mi, ẹyin kò sì gbà mí.” Dajudaju, ọkan naa ni lana, loni, ati titi 
laelae.

Melkisedeki yii si di ara. O fi ara Rẹ han gẹgẹ bi Ọmọ eniyan nigbati O wá, gẹgẹ bii wolii. O wá ni orukọ 
ọmọ mẹta; Ọmọ eniyan, Ọmọ Ọlọrun, Ọmọ Dafidi.

Nigbati O wà lori ilẹ aye, O jẹ ẹniyan, lati mu Iwe Mimọ sẹ. Mose wipe, “Oluwa Ọlọrun rẹ yoo gbe wolii 
kan dide bi emi.” Nitorinaa, Ó nilati wa gẹgẹbi wolii. Ko fi igba kan sọ wipe, “Emi ni Ọmọ Ọlọrun.” O sọ pe, 
“Emi ni Ọmọ eniyan. Se ẹ gba Ọmọ eniyan gbọ?” Nitori ohun ti Ó nilati jẹri nipa rẹ niyẹn, nitori ohun ti O jẹ 
niyẹn.

Bayi O ti wa ni orukọ ọmọ miiran, Ọmọ Ọlọrun; ẹni airi, Ẹmi.

Nigbati O ba si tun pada wa, O jẹ Ọmọ Dafidi, lati joko lori itẹ Rẹ.

Nigbati O wà nibi, ti a sọ Ọ́ di ara, a pe e ni Ọmọ eniyan. Bayi, bawo ni O se fi ara Rẹ han fun aye gẹgẹ 
bii Ọmọ eniyan, wolii naa?
54

Lọjọ kan, mo n sọ itan nipa Peteru ati Anderu, arakunrin rẹ̀. Wọn jẹ apẹja, baba wọn Jona si jẹ arugbo 
onigbagbọ nla kan. Lọjọ kan, wọn ni o joko si eti ọ̀kọ̀ oju omi. Ó ni, “Ẹyin ọmọ, ẹ mọ bi a se gbadura nigbati a 
nilo ẹja.” Wọn jẹ apẹja tà. O ni, “A ti gbẹkẹ le Ọlọrun, Jehovah, fun iwalaaye wa. Emi ti n di arugbo bayi; n ko 
lee ba yin gbe pẹ titi mọ. Gẹgẹbi gbogbo onigbagbọ tootọ, mo ti n foju sọna si igba ti Messiah yoo de. A ti ni 
orisirisi awọn èké, sugbọn ojulowo n bọ lọjọ kan.” O si wipe, “Nigbati Messiah yii ba de, n ko fẹ ki a tan ẹyin 
ọmọ wọnyi jẹ. Messiah yii ki yoo jẹ ẹlẹkọ ẹsin lasan. Yoo jẹ wolii, nitori wolii wa, Mose, ẹniti awa n tẹle, o 
ni….”

Bayi, olukuluku Juu ni o gba wolii rẹ gbọ. A ti kọ ọ lati mọ iyẹn. Ti wolii naa ba si sọ nkankan, ti o si ri bẹẹ, 
iyẹn jẹ otito nigbanaa. Sugbọn Ọlọrun wipe, “Ti ẹnikan ba wà laarin yin, ti o jẹ ẹni ẹmi, tabi wolii, Emi Oluwa 
yoo fi ara Mi han fun-un. Ti ohun ti o sọ ba sẹ, ẹ gbọ tirẹ ki ẹ si bẹru rẹ̀; sugbọn ti kò bá sẹ, ẹ mase bẹru rẹ

rara.” Se ẹ rii? Nitorinaa, iyẹn ni idanimọ wolii naa.

“Nitorinaa, Mose jẹ wolii tootọ ti a fi han, o si wipe, 'Oluwa Ọlọrun yin yoo gbe dide laarin yin, Wolii kan ti 
o dabi emi. Ati gbogbo awọn ti kò ba gbọ́ tirẹ ni a o ge kuro laarin awọn eniyan.” O ni, “Bayi ẹyin ọmọ, ẹ ranti 
wipe, gẹgẹbi Heberu, a gba awọn wolii Ọlọrun ti a fi han gbọ.” Ẹ feti silẹ daradara bayi. Ẹ mase padanu rẹ. O 
si wipe, “Nigbati Messiah ba de, ẹ o mọ Ọ́, nitori yoo jẹ Wolii-Messiah. Bayi,” o ni, “o ti pe irinwo ọdun, a koi 
tii ni wolii kankan lati igba Malaki, sugbọn Oun yoo jẹ bẹẹ!”

Lọjọ kan, lẹyin iku rẹ̀, ọdun bii melo kan, ọmọ rẹ̀ Anderu n rin lọ leti odò. O si gbọ ọkunrin ara igbo kan ti 
o n sọrọ lati inu igbo, wipe, “Messiah yẹn duro si aarin yin bayi!” Idì nla yẹn ti o dide ni aginju, ti o si fò wá si 
ibẹyẹn, sọ pe, “Messiah naa wà laarin yin bayi. A koi tii mọ Ọ́, sugbọn O duro laarin yin. Emi yoo mọ Ọ́, nitori 
n o ri ami kan ti o sọkalẹ wa lati ọrun.”

Lọjọ kan, O ni, “Ẹ wo o, nibẹyẹn, Ọdọ Aguntan Ọlọrun ti o ko ẹsẹ aye lọ!”

Ọkunrin yii ba lọ, lati wa arakunrin rẹ. O ni, “Simoni, mo fẹ ki o wa sibi; a ti ri Messiah naa.”

“Ah, maa lọ, Anderu! O mọ ju iyẹn lọ!”

“Ah, mo mọ. Sugbọn ọkunrin yii yatọ.”

“Nibo lo wa? Nibo lo ti wa?”

“Jesu ti Nasarẹti.”

“Ilu kekere ti o buru yẹn? Eese, kò lee wá lati inu ilu ti o buru, ti o dọti bi iyẹn.”

“Iwọ saa wa wo o.”

Nikẹyin, o rọ ọ lati sọkalẹ wa lọjọ kan. Nigbati o de iwaju Messiah yii, Jesu duro sibẹ, O n ba awọn 
eniyan sọrọ. Nigbati o rin de iwaju Rẹ, O ni, “Simoni ni orukọ rẹ, ọmọ Jona si ni o jẹ.” O pari. O gba kọkọrọ 
ijọba naa. Kini idi? O mọ wipe ọkunrin yẹn ko mọ oun. Bawo ni O si se mọ ọ, ati baba rẹ, ẹni iwa-bi-ọlọrun, 
ẹni ti o ti kọ ọ bi yoo se gba Messiah naa gbọ?

Ọkunrin kan duro sibẹ, ti o n jẹ Filipi. Ah, o yaa lẹnu pupọ! O mọ ọkunrin miiran, ti wọn ti jọ n kẹkọ ninu 
Bibeli. Oun naa lọ, lẹyin òkè, o si ri i ni ita, labẹ igi olifi rẹ̀. Ó kunlẹ, o n gbadura. Wọn ti jọ kọ ọpọlọpọ ẹkọ 
papọ ninu Bibeli, nitorinaa, ó jade wa si ita nibẹyẹn. Lẹyin ti o ti gbadura tan, o ni, “Wa wo ẹni ti a ri; Jesu ti 
Nasarẹti, ọmọ Josẹfu. Oun ni Messiah ti a n foju sọna fun.”

Bayi, mo le gbọ ti Natanieli wipe, “Bayi o, Filipi, se kii se wipe a ti tan ọ jẹ bayi, abi?

“Ah, rara o. Rara o. Jẹ ki n sọ fun ọ bayi. Sebi o mọ wipe a ti jọ n ka Bibeli papọ, ki si ni wolii naa sọ 
wipe Messiah yoo jẹ?”

“Yoo jẹ wolii.”

“Se o ranti ọkunrin agbalagba apẹja ti o ra ẹja lọwọ rẹ, ti kò ka iwe lati kọ orukọ ara rẹ silẹ, ti o n jẹ 
Simoni?”

“Bẹẹni, uh-huh!”

“O wa. Njẹ o mọ ohun ti o sẹlẹ? Jesu ti Nasarẹti yii sọ fun-un wipe Simoni ni orukọ rẹ, O si yi orukọ rẹ 
pada si Peteru, eyi tii se 'okuta kekere,' o si sọ ẹni ti baba rẹ jẹ fun-un.”

O sọ pe, “Ko buru, n ko mọ. Ohun rere kan ha le ti Nasarẹti jade wa bi?”

O ni, “Ma jẹ ki a rojọ́ nipa rẹ̀; saa wa wo o.” Àbá ti o dara niyẹn, “Wa wo o.”

Filipi si wá, o mu Natanieli dani. Nigbati o si de ibẹ, boya Jesu duro, O n sọrọ, boya O n gbadura fun 
awọn alaisan lori ila adura. Nigbati o si de ibi ti Jesu wa; Jesu yi oju, O si wo o, O wipe, “Woo, ọmọ Israẹli 
nitootọ, ninu ẹni ti ko si ẹtan.”

Bayi, o sọ pe, “O dara, bi ó se wo asọ ni.” Ah, rara. Gbogbo awọn ara Ila Oorun Agbaye maa n wọ asọ 
bakannaa. O lee je ara Syria, tabi ki o jẹ nkan miiran; pẹlu irugbọn, ati asọ wiwọ.
57

O ni, “Woo, ọmọ Israẹli, ẹniti ko si ẹtan ninu rẹ [iyẹn ni wipe, olootọ ati olododo eniyan.]”

O dara, iyẹn mu ki ara Nataniẹli balẹ. O si wipe, “Rabbi [eyi ti o tumọ si, ”olukọni], Rabbi, nigbawo ni o

mọ mi? Bawo ni O se mọ wipe Juu ni mi? Bawo ni O se mọ wipe mo jẹ olootọ, laini ẹtan?“

O ni, “Ki Filipi to pe ọ, nigbati o wà labẹ igi, Mo ti ri ọ.” Mmm! Ni maili mẹẹdogun si ibẹ, lẹyin odi ilu, ni ọjọ 
kan saaju.

Ki ni o sọ, “Rabbi, iwọ ni Ọmọ Ọlọrun. Iwọ ni Ọba Israẹli!”

Sugbọn awọn alufaa yẹn duro sibẹ, awọn ti wọn fi ara wọn pe nkankan, awọn ti wọn ti gan, wọn ni, 
“Beelsebuubu ni ọkunrin yii, alafọsẹ.”
58

Jesu wipe, “Emi yoo dari ji yin fun iyẹn.”

Ẹ ranti bayi, wọn kò sọ ọ jade sita, sugbọn wọn sọ ọ ni ọkan wọn. “O si mọ èrò ọkan wọn.” Bẹẹ ni. 
Ohun ti Bibeli sọ niyẹn. Ẹ lee pee ni aworawọ, ti ẹ ba fẹ, sugbọn o mọ èrò ọkan wọn.

O si wipe, “Mo dari ji yin fun iyẹn. Sugbọn lọjọ kan, Ẹmi Mimọ yoo wa se nkan kannaa [lẹyin lilọ Rẹ̀]; ti ẹ 
ba sọ ọrọ kan lodi si i, ko ni ni idariji ni aye yii tabi aye ti o n bọ.” Se bẹẹ ni? Bayi, awọn Juu niyẹn.

Lọjọ kan, O nilo lati lọ si Samaria. Sugbọn ki a to se iyẹn, a ri obinrin naa, tabi

ọkunrin naa, bi o se gba ẹnu ọna ti a n pe ni Daradara kọja, wipe a wo o san. Jesu si mọ ipo ti o wà, o si 
sọ fun-un, “Gbe akete rẹ ki o si maa lọ si ile.” O si se bẹẹ, ara rẹ si da.
59

Lẹyinnaa a rii wipe, awọn Juu, awọn kan ninu wọn gba A. Awọn kan gba a gbọ; awọn kan ko si gba a 
gbọ. Kini se ti wọn kò gba a gbọ? A kò yan wọn si iye ni. Wọn kii se ara èrò yẹn.

Ẹ ranti bayi, alufaa ni wọn, ẹni nla si ni wọn. Jesu si…. Ẹ ronu nipa awọn ẹlẹkọ ẹsin ati awọn alufaa yẹn, 
awọn eniyan ti ẹ ko lee ri abuku ninu aye wọn. Jesu wipe, “Ti èsù baba yin ni eyin i se, isẹ rẹ ni ẹyin si n se.” 
O ni, “Ti ẹ ba jẹ ti Ọlọrun, ẹ o gba Mi gbọ. Ti ẹ ko ba lee gba Mi gbọ, ẹ gba awọn isẹ ti Mo n se gbọ; wọn n jẹri 
ẹni ti Mo jẹ.”

Bayi, Bibeli sọ wipe Jesu jẹ ọkan naa lana, loni ati titi laelae. Jesu wipe, “Awọn isẹ ti Mo n se, ni ẹniti o 
ba gbagbọ ninu Mi yoo se pẹlu.” Se bẹẹ ni? Ẹ kiyesii, Melkisedeki gidi niyẹn bayi.

Ẹ kiyesii lẹẹkan sii bayi, awọn ẹya eniyan mẹta pere lo wa. Ẹ ti gbọ ti mo maa n sọ wipe mo jẹ ẹniti o n 
se ipinya. Mo jẹ bẹẹ. Gbogbo awọn Kristẹni ni o maa n se ipinya; kii se ipinya ti àwọ̀ ara, sugbọn ipinya ti 
ẹmi. Àwọ̀ ara eniyan kò ni nkakan se pẹlu ẹni ti o jẹ. O jẹ ọmọ Ọlọrun nipa ìbí. Sugbọn Kristẹni, Ọlọrun sọ 
wipe, “Ya sọtọ fun Mi!” “Ẹ jade kuro laarin wọn,” ati bẹẹ bẹẹ lọ. Oun jẹ ẹniti o n se ipinya, ti ẹgbin, laarin títọ́  
ati aitọ.

Sugbọn ẹ kiyesii, wọn ni ipinya nigba naa, ipinya ti ẹya, eyi ti i se awọn ara Samaria. Ẹya eniyan mẹta 
pere ni o si wa lori ilẹ aye; ti a ba gba Bibeli gbọ; awọn ni awọn eniyan Hamu, Semu ati Jafeti. Awọn ọmọ 
Noah mẹtẹẹta niyẹn. Ibẹ ni gbogbo wa ti jade wa. Bẹẹ ni. Iyẹn sọ gbogbo wa di ọkan naa lati ọdọ Adamu, ti o 
sọ gbogbo wa di arakunrin. Bibeli wipe, “Ẹjẹ kan naa ni O fi da gbogbo orilẹ-ede.” Arakunrin ni gbogbo wa, 
nipa isan ẹjẹ. Ọkunrin alawọ dudu lee fun ọkunrin alawo funfun ni ẹjẹ, tabi ni ida keji. Alawọ funfun lee fun ara 
Japan, ẹni pipọn, tabi ara India, ẹni pupa, tabi ohun miiran, tabi ara Japheni, tabi ohunkohun, o lee fun ni 
ipaarọ ẹjẹ, nitori ẹjẹ kannaa ni gbogbo wa. Àwọ̀ ara wa, ibi ti a n gbe, ko ni nkankan se pẹlu rẹ.

Sugbọn nigba ti a pinya, ni igba ti a ba kuro ninu aye, bi O se mu Israẹli jade kuro ni Egipti. Igba yẹn ni a 
yà wá sọtọ kuro ninu awọn nkan ti aye.

Bayi, wọn jẹ awọn ẹniyan Hamu, Semu ati Jafeti. Ti a ba si ni àkókò lati tọ pinpin awọn irandiran yẹn lọ 
sẹyin, ẹ lee ri ibi ti awọn oyinbo alawọ funfun (Anglo-Saxon) ti wá. Bayi, awọn Juu niyẹn. Awọn ara Samaria, 
ti o jẹ ilaji Juu ati Keferi, ti wọn fẹ awọn Keferi nibi ìse Balaamu, ati Moabu. Wọn jẹ ara Samaria. Awọn Juu ati 
awọn Keferi si wa.

Bayi, awa oyinbo alawọ funfun (Anglo-Saxon) ko ni nkankan se pẹlu rẹ̀. Awa kò gba Messiah kankan 
gbọ, tabi nkan miiran. A ko foju sọna fun ọ̀kan. A mu wa wọle lẹyinnaa ni.

Jesu tọ awọn Tirẹ wa, awọn Tirẹ ko si gba A. O si sọ fun awọn ọmọ ẹyin Rẹ wipe, “Ẹ mase lọ si ọna 
awọn Keferi, sugbọn ẹ kuku tọ awọn aguntan Israẹli ti o nu lọ.” Awọn aguntan Israẹli ti o nu nikan ni O si tọ lọ. 
Ẹ si kiyesii, O fi ara Rẹ han bii Ọmọ eniyan niwaju awọn Juu. Wọn kọ ọ.

Bayi, awọn ara Samaria, nitoripe wọn jẹ ilaji Juu ati Keferi, awọn naa gbagbọ, wọn si n foju sọna fun 
Messiah.

Awa ko foju sọna. Keferi ni wa, pẹlu kùmọ̀ ni ẹyin wa, a n bọ awọn orisa; Keferi.

Sugbọn lọjọ kan, Johannu Mimọ 4, O nilo lati gba Samaria kọja, loju ọna Rẹ lọ si Jẹriko. Sugbọn O gba 
Samaria kọja. Nigbati O si n kọja lọ nibẹ, O joko leti kanga lẹyin odi ilu kan ti a n pe ni Sikari. Kanga naa, ti ẹ 
ba ti de ibẹ ri, o jẹ ohun ti a lee ri gbangba bi ibi yii se ri. Odo omi kan si wà ni ita ibẹ, nibiti gbogbo wọn ti wa 
n pọn omi. Awọn obinrin si maa n wa ni owurọ, wọn yoo gbe ìkòkò omi wọn, wọn yoo gbe e le ori wọn, ati 
ọkọọkan ni ori itan, wọn yoo si maa gbe e rin lọ taara gan-an, omi ẹyọ kan kò si ni kan silẹ; wọn yoo si maa 
ba ara wọn sọrọ. Awọn eniyan yoo si jade wa si ibẹ.

Eleyi da bii agogo mọkanla owurọ. O si rán awọn ọmọ ẹyin Rẹ lọ si aarin ilu lati ra ounjẹ diẹ. Nigbati 
wọn si ti lọ….

Obinrin kan wà ti ó jẹ oniwa àìmọ́. Loni, a o pe e ni olówò irọlẹ, tabi asẹwo. Ọkọ ti ó ni ti pọ ju. Nitorinaa, 
nigba ti Jesu joko sibẹ, obinrin yii jade ni bii agogo mọkanla owurọ. Se ẹ rii, kò lee wá pẹlu awọn wundia 
nigbati wọn ba wá ni owurọ lati wa pọn omi lilọ wọn; o ni lati duro titi ti gbogbo wọn… Wọn ki i se papọ bi 
wọn se n se lode oni. A ti sàmì si i. Nitorinaa, ó jade wa lati pọn omi diẹ, o wá mú ìfami naa, o si fi okun si 
ẹnu ifami, o si bẹrẹ si ju u si isalẹ kanga.

O gbọ ti ẹnikan sọ pe, “Obinrin yii, fun mi ni omi mu.” Ẹ ranti bayi, Melkisedeki niyi. Jesu niyi, lana, Ọmọ 
eniyan. O si wo yika, o si ri Juu kan. Nitorinaa o sọ pe, “Alagba, ko tọ fun Juu lati beere ohunkohun lọwọ ara 
Samaria. Obinrin ara Samaria ni emi, nitorinaa o ti kọja aaye rẹ. Ko yẹ ki o beere iru nkan bẹyẹn lọwọ mi. A 
ko ni nkankan se papọ.”

O ni, “Sugbọn ti o ba mọ ẹni ti o n ba ọ sọrọ, iwọ yoo bere omi mimu lọwọ mi.”

O ni, “Bawo ni o se fẹ fa a? Kanga naa jin, o kò si ni ohun ti iwọ yoo fi fa a.”

O ni, Omi ti Emi n fi fun ni jẹ omi ìyè, ti o n sun si iye ainipẹkun.“

O ba a sọrọ, titi ti O fi ri ipo ti o wà. Lẹyinnaa, ẹ wo ohun ti O sọ fun-un bayi. “Lọ pe ọkọ rẹ, ki ẹ si wá 
sihin.”

O si wipe, “Emi ko ni ọkọ.”

O sọ pe, “Otitọ ni o sọ, nitori o ti ni marun-un, eyi ti o si n ba gbe bayi kii se tirẹ. Nitorinaa, ni ti eyi, o ti sọ 
otitọ.”

Ẹ wo iyatọ laarin obinrin yẹn ati awọn alufaa. O mọ nipa Ọlọrun ju gbogbo awọn alufaa yẹn lapapọ.

O ni, “Alagba, mo woye wipe wolii ni ọ.” O ni, “A kò ni ọ̀kan lati irinwo ọdun sẹyin. Bayi, a mọ wipe 
Messiah n bọ. Nigbati Messiah ba si dé, ohun ti yoo se niyẹn.” Ami Messiah niyẹn, nitori ó jẹ́ Ọmọ eniyan. O 
ni, “Ohun ti yoo se niyẹn nigbati O ba de. Iwọ nilati jẹ wolii Rẹ̀.”

O ni, “Emi ni ẹni naa.” Ko si ẹlomiran ti o lee sọ bẹẹ.

O ju ikoko omi yẹn silẹ, o si sa lọ si aarin ilu, o wipe, Ẹ wa wo ọkunrin kan ti o sọ ohun ti mo ti se. Se kii 
se Messiah naa niyi?“

Ẹ ranti bayi, O se ileri lati se iru nkan bẹyẹn naa ni opin igba awọn Keferi.

Awọn Juu ti ni ẹgbẹrun ọdun mẹrin lati foju sọna fun Messiah naa, ẹgbẹrun ọdun mẹrin ni wọn fi n kọ 
wọn wipe O n bọ, ati ohun ti yoo se nigbati O ba de, wọn si kuna lati ri I - wọn kuna lati da a mọ. Nigbati O si 
fi ara Rẹ han ni ọna ti Bibeli sọ wipe yoo gba se e, nigbati O ti jẹ ara-ọrọ tẹlẹ, ti O si wa di ẹran ara ti O si n 
gbe aarin wọn, wọn kuna lati ri i, wọn si pe awọn isẹ Rẹ ni isẹ esu.

Bayi, awa ti ni ẹgbẹrun ọdun meji ẹkọ, a ti la ijọ Katoliiki kọja, lẹyin awọn aposteli. Nigbanaa a la ijọ 
Katoliiki kọja, awọn Giriki, ati bẹẹ bẹẹ lọ, titi de igba ti Luther, ati Wesley, ati awọn ti o kù, ẹẹdẹgbẹrun awọn 
ijọ ti a fi ọgbọn eniyan gbe kalẹ. Wọn ti ni ẹkọ ni gbogbo iran yii.

Bayi, O se ileri, ti o ba kù diẹ ki igba ikẹyin de, wipe aworan Sodomu ati Gomora yoo tun … “Bi o se ri ni 
ọjọ Sodomu, bẹẹ ni yoo ri ti igba ikẹyin ba de, Ọmọ eniyan yoo tun fi ara Rẹ han lẹẹkan sii.” [Ohùn fánrán 
naa ge.]

“Ni igba diẹ sii, aye ki yoo ri mi mọ; sibẹ ẹyin o ri mi, nitori Emi [ọrọ-orukọ ẹnikan], Emi yoo wà pẹlu yin, 
ani ninu yin, titi de opin, ani opin aye. N o wà pẹlu yin.” Ọkan naa ni lana, loni ati titi laelae. Se ẹ rii?

Se ẹ rii, awọn ara Samara jẹ, lati inu iwaasu mi alẹ ana, ọmọ Hagari, se ẹ rii, awọn iru idibajẹ. Awọn Juu 
ni Sarah, tabi wọn jẹ ti Sarah. Sugbọn awọn Keferi ni ti Maria, irú ọmọ alade, iru ọmọ alade ti Abrahamu.

Bayi, a se ileri wipe ni ikẹyin ọjọ wọnyi, wipe Ọlọrun yii kannaa, Kristi yii kannaa, yoo pada wa sibi, yoo si 
fi ara Rẹ han gẹgẹbi Ọmọ eniyan.
66

Ki ni idi? Ọkan naa ni lana, loni ati titi laelae. Ti O ba si jẹ ki awọn Juu yẹn lọ bẹẹ, ti O si fun wọn ni ami 
Messiah yẹn, ki o wa de opin igba ẹkọ awọn Keferi, ki o si jẹ ki wọn wọle nipa ẹkọ ẹsin, Oun yoo jẹ 
alaisọdodo. O nilati se nkan kannaa, nitori Bibeli wipe, ni Heberu 13:8, ọkannaa ni.

O si ti se ileri ni Malaki 4, ati gbogbo awọn Iwe Mimọ ti o kù, wipe ni ikẹyin ọjọ, ijọ yoo wà ni ipo ti o wa 
loni, aye yoo si wa bẹẹ pẹlu.

Ẹ wo aye loni. Ẹ wo ipo Sodomu. Ẹ wo ilẹ riri ni oniruuru ibi, ati awọn nkan ti o n sẹlẹ. E wo ijọ ati inu 
ibajẹ ti ó wà, ti Babiloni. Ẹ wo ojisẹ ti a ran si i, Oral Roberts ati Billy Graham.

G-r-a-h-a-m, igba akọkọ ti a o ni ojisẹ, si gbogbo awọn ijọ, ti orukọ rẹ pari si h-a-m, bii Abrahamu. A-b-r-
a-h-a-m jẹ lẹta meje. G-r-a-h-a-m je lẹta mẹfa. Nibo lo wa? Si aye. Mẹfa jẹ nọmba eniyan. A da eniyan ni ọjọ 
kẹfa. Sugbọn meje ni nọmba Ọlọrun.

Bayi, ẹ wo wọn ni Sodomu nibẹyẹn. Awọn ojisẹ wọn si wa nibẹ, wọn n ba wọn sọrọ. Sugbọn nibo ni iru 
ọmọ alade Abrahamu yẹn wa? Ami wọn da, eyi ti O sọ? “Gẹgẹbi o se ri ni ọjọ Sọdomu,” ti Ọlọrun sọkale, ti O 
si farahan ninu ara eniyan, ti O si sọ ohun ti Sarah n ro ninu ọkan rẹ, ninu ago lẹyin Rẹ, ami ti o kẹyin ki a to fi 
ina pa aye awọn Keferi run. Ijọ si ti gba ami rẹ ti o kẹyin ki a to pa gbogbo aye run, ki a to fi ina ati ibinu 
Ọlọrun pa ijọba Keferi yii run. Se ẹ gba iyẹn gbọ?

Melkisedeki yẹn jẹ ẹran ara, O fi ojiji ara Rẹ han ninu ara eniyan; lẹyinnaa a sọ Ọ di ẹran ara. Ni bayi, ni 
asalẹ yii, O jẹ ọkan naa lana, loni ati titi laelae. Se ẹ gba a gbọ?

Ta ni Melkisedeki yii, nigbanaa, ti o jẹ ọkan naa lana…. “Ko ni baba, ko ni iya; ko ni ibẹrẹ ọjọ, ko ni opin 
aye.” O si pade Abrahamu, iru ami wo ni O si se? Nigbanaa ti a sọ Ọ di ara, O ni yoo tun pada sẹlẹ ki igba 
ikẹyin to de. Se ẹ gba iyẹn gbọ? Mo gba a gbọ.

Ẹ jẹ ki a gbadura.

Ọlọrun ọwọn, mo gba awọn Iwe Mimọ gbọ, wipe, O ti sọ wipe ọkan naa ni Ọ lana, loni, ati titi laelae. 
Pẹlu tọkan-tọkan mi, Oluwa, mo mọ wipe nkankan fẹẹ sẹlẹ. N ko lee fi han ni pàtó. Ẹru n ba mi lati sọ 
ohunkohun, Oluwa. Iwọ mọ ọkan iransẹ Rẹ.

Igba melo, ni gbogbo ìran, nigba ti O fi awọn nkan ransẹ, awọn ẹniyan kuna lati rii gba. Eniyan n yin 
Ọlọrun nigbagbogbo fun ohun ti O ti se, wọn si n sọ ohun nla ti yoo se, sugbọn wọn pa ohun ti o n se 
lọwọlọwọ tì. Bi o se maa n ri ni gbogbo iran niyẹn. Eese ti ijọ Roomu fi kuna lati ri Patrick Mimọ gẹgẹbi wolii 
Ọlọrun? Eese ti wọn fi pa Joan ti Arc, nigbati o jẹ wolii obinrin, wọn fi ina sun-un bii àjẹ́? Baba, ó ti maa n 
kọja. O fi pamọ kuro loju awọn ọlọgbọn ati amoye. Abajọ ti O fi sọ fun awọn alufaa naa wipe, “Ẹ n se iboji 
awọn wolii ni ọ̀sọ́, ẹyin ni ẹ si fi wọn sibẹ.” Lẹyin ti wọn ba ti lọ tan, wọn yoo wa ri asise wọn. Wọn n se 
inunibini si Ọ ni gbogbo igba, Oluwa, ni ìrí yoowu ti O gbà wá.

Mo gbadura ni asalẹ yii, Ọlọrun, ani lẹẹkan sii. Ọla ni a ti sètò lati lọ si Tucsọn. Awọn apa ibomiran ni 
agbaye, awọn ilu miiran, nibi ti a ti nilati waasu. Sugbọn, Ọlọrun ọwọ́n, awọn alejo lee wa nihin ni asalẹ yii, ti 
ko fi igba kan, wọn ti gbọ ti a waasu ọrọ, sugbọn wọn ko tii fi igba kan rii ki o farahan.

Gẹgẹbi mo se beere lọwọ Rẹ ni ibẹrẹ. Nigbati awọn ọmọ ẹyin yẹn, Kleopa ati ọrẹ rẹ, n bọ lati Emmausi, 
wọn n rin lọ loju ọna, O si jade lati inu igbo, O si n ba wọn sọrọ, lẹyin ajinde, O waasu si wọn. Eese, O ni, 
“Ẹyin alailoye, ọlọkan yiyi. Se ẹ kò mọ wipe Kristi nilati jiya nkan wọnyi, lẹyinnaa ki o wọ inu ogo Rẹ?” Sugbọn 
sibẹ wọn ko mọ ọ. Wọn fi odidi ọjọ kan ba Ọ rin, sibẹ wọn ko mọ Ọ. Sugbọn lalẹ ọjọ kan….

Ilẹ su, wọn si rọ Ọ lati wọle wa. Nigbati wọn wọ inu iyẹwu kekere naa, ti wọn si ti ilẹkun, nigbanaa O se 
nkankan bi O se se e saaju kikan Ọ mọ agbelebu, wọn si mọ wipe O jẹ Kristi ti o jinde. Ni isẹju diẹ, O ti bọ 
sẹyin asọ iboju, O si ti lọ. Kiakia, wọn sare lọ sọ fun awọn ọmọ ẹyin, “Oluwa ti jinde nitootọ!”

Baba, Ọlọrun, mo gbagbọ wipe O si wà laaye. Mo mọ wipe O wà laaye. O si ti fi han wa ni ọpọlọpọ 
igba. Njẹ O lee se fun wa lẹẹkan sii, Oluwa? Ti a ba ti ri oorẹ-ọfẹ ni oju Rẹ, jẹ ki o sẹlẹ lẹẹkan sii. Iransẹ Rẹ 
ni mo jẹ, awọn iranse Rẹ ni wọn wa ni ibi yii. Oluwa, gbogbo ohun ti mo ti sọ ko ni jẹ nkankan…. Ọrọ 
kansoso lati ọdọ Rẹ yoo ju ohun ti mo ti sọ ni alẹ marun, tabi iwaasu marun yii lọ. Yoo ju bẹẹ lọ, ọrọ kansoso 
lati ọdọ Rẹ. Njẹ O ki yoo sọrọ, Oluwa, ki awọn eniyan lee mọ wipe mo ti sọ otitọ fun wọn? Gba bẹẹ, Ọlọrun. 
Mo beere ni orukọ Jesu, lẹẹkan yii sii. Amin.

Bayi, n ko mọ yin. Mo mọ awọn eniyan kan. Mo mọ ọmọkunrin yii ti o joko sihin yii. Mo mọ Bill Dauch ti o 
joko si ibẹyẹn. Mo fẹ lati…. Arakunrin Blair niyi, Rodney Cox. O nira lati ri ita nibẹyẹn. Ni ẹgbẹ ibi yii, lọwọlọwọ
70

bayi, n ko lee ri ẹnikẹni, ti mo mọ.

Bayi, ẹni melo ni o wà nibi ti o mọ wipe mo jẹ alejo si awọn? Ẹ na ọwọ yin soke, ti ẹ mọ wipe n ko mọ 
nkankan nipa yin, ẹ na ọwọ yin soke ni ẹgbẹ mejeeji.

Ẹni melo ni o wà nibi ti nkankan n se, tabi ohun kan ti ẹ mọ wipe n ko mọ nkankan nipa rẹ̀? Se ẹ lee na 
ọwọ yin soke.

Bayi, ko lee see se rara fun mi lati mọ nkankan nipa yin. Bi o ba ri bẹẹ, a jẹ wipe o nilati wa nipa ifihan ti 
Ẹmi.

Bi o se jẹ wipe mo ti sọ fun yin ni gbogbo alẹ wọnyi, ati ni asalẹ yii, wipe Oun kò kú; O wà nibi, O si se 
ileri lati se ohun kannaa. O si se ileri wipe akoko kan n bọ ni ikeyin ọjọ wọnyi, ni ibamu pẹlu Malaki 4 ati ni 
ibamu pẹlu Luuku Mimọ, wipe Oun yoo tun farahan ni ìrí eniyan laarin awọn eniyan Rẹ, yoo si se nkan 
kannaa, yoo si fi nkan kannaa han, ami Messiah kannaa. Ẹni melo ni o mọ iyẹn, ẹyin ti ẹ n ka Bibeli, ẹ mọ 
wipe otitọ niyẹn? Ẹ sọ pe, “Amin.” [Ijọ sọ pe, “Amin.”] O nilati jẹ wipe gbogbo yin ni o n ka Bibeli.

Bayi, mo mọ wipe o sajeji si awọn eniyan loni, sugbọn sibẹ, otitọ ni. Idi niyẹn ti wọn kò fi mọ Jesu ti 
Nasarẹti. Wọn mọ awọn ẹkọ adamọ ijọ wọn, sugbọn wọn kò mọ Oun. Sugbọn O wa gẹgẹbi Bibeli se sọ; kii 
ṣe ẹlẹkọ ẹsin, kii se alufaa. O wá gẹgẹbi wolii, awọn Tirẹ kò si gba A.

Bayi, ti Ọlọrun ba mu Ọrọ Rẹ sẹ, ti mo ba si … ti o bá bà le ẹnikan ti mo mọ, njẹ n o mu ẹlomiran. Se ẹ 
rii, mo n fẹ ẹnikan ti n ko mọ. Mo si fẹ ki ẹ gbadura.

Bayi, ẹ wo o, obinrin kekere kan wà nigba kan ti o ni arun. O ti na owo rẹ fun awọn dokita; wọn kò si lee 
ran-an lọwọ. O si sọ ni ọkan ara rẹ wipe, “Ti mo ba lee fi ọwọ kan asọ ọkunrin yẹn, a o mu mi lara da.” Se ẹ 
ranti itan yẹn? Gbogbo wọn si gbiyanju lati mu ki o duro sẹyin, sugbọn o fi ipa kọja titi ti o fi fi ọwọ kan asọ 
Rẹ, o si pada lọ joko.

Ẹ feti silẹ daradara bayi. Nigbati O si se iyẹn, nigbati o se iyẹn, Jesu yiju pada, O wipe, “Ta ni o fi ọwọ 
kan Mi?”

Eese, Peteru aposteli si ba A wi. Boya o ti sọ nkankan bi eleyi, “Oluwa, mase sọ iru ọrọ bẹyẹn. Awọn 
eniyan yoo gbagbọ wipe nkankan n se O. Nitori, nigbati O ni ki wọn jẹ ẹran ara Rẹ, ki wọn si mu ẹjẹ Rẹ, wọn 
ti ro wipe nkankan n se O. O si tun sọ pe, ”Tani o fi ọwọ kan Mi?“ Sebi gbogbo èrò ni o n fi ọwọ kan Ọ.”

O ni, “Bẹẹni, sugbọn mo mọ wipe asẹ ti ara mi jade.” Fifọwọ kan yẹn yatọ. Gbogbo eniyan ni o si mọ 
wipe asẹ jẹ “agbara.” “O rẹ mi, asẹ ti ara mi jade.”

O si wo yika awọn èrò titi ti O fi ri obinrin kekere naa, O si sọ fun-un nipa isun ẹjẹ rẹ. Oun si mọ ninu ara 
rẹ wipe isun ẹjẹ naa ti da. Se bẹẹ ni? O si wipe, “Igbagbọ rẹ mu ọ lara da.”

Bayi, ọrọ Giriki ti o wà nibẹyẹn ni sozo, ti o tumọ si “gbàlà,” nipa ti ara tabi ti ẹmi, ọkannaa ni. Oun ni 
Olugbala rẹ.

Bayi, ti o ba jẹ wipe Oun niyẹn lana, ati bi O se se, lati fihan wipe O wa laarin awọn eniyan, Messiah ti a 
se ileri; ọna ti O si gba fi ara Rẹ han niyẹn, O si se ileri nipa Bibeli, wipe Oun yoo se nkan kannaa bayi; se ko 
nilati se ohun kannaa bi?

O sọ pe, “Se O sọ nipa mimu alaisan lara da?” Bẹẹni! Iwe Heberu, Bibeli ti mo sẹsẹ ka ninu rẹ, sọ wipe 
Jesu Kristi ni olori alufaa wa bayi, ti a lee fi ọwọ kan nipa ailera wa. Ẹni melo ni o mọ wipe iyẹn jẹ otito? Bibeli 
sọ bẹẹ. “Oun ni olori alufaa bayi, ti O mọ ailera wa.” Njẹ ti O ba jẹ olori alufaa kannaa ti O jẹ nigba yẹn, bawo 
ni yoo se se bayi? O nilati huwa bakannaa, ti O ba jẹ olori alufaa kannaa. Bayi, o lee….

Emi kọ ni olori alufaa yin. Ẹ lee fi ọwọ kan mi, yoo kan dabi wipe ẹ fi ọwọ kan ọkọ yin, tabi arakunrin yin, 
tabi ẹnikẹni, eniyan kan.

Sugbọn iwọ jẹ ki igbagbọ rẹ fọwọ kan Oun, ki o si kiyesi ohun ti yoo sẹlẹ.73

Bayi, ti mo ba jẹ iransẹ Ọlọrun, ti mo si ti sọ otitọ fun yin, Ọlọrun yoo fi idi iyẹn mulẹ wipe otitọ ni. Iyẹn 
yoo si fihan wipe Jesu Kristi wa laaye ni asalẹ yii, O duro sibi. Se bẹẹ ni?

Ẹyin ẹ saa ni igbagbọ, ẹgbẹ kan yii lẹẹkan, ẹgbẹ kan. Ẹyin ẹ ni igbagbọ nibẹyẹn. O dara ki n sunmọ 
gbohungbohun yii, nitori wọn ko gbọ mi.

Ki ẹnikan saa gboju soke si Ọlọrun, ki o si wipe, “Ọlọrun, ọkunrin yẹn ko mọ mi. Ko mọ nkankan nipa 
mi.  Mo  jẹ  alejo  patapata  si  i.  Sugbọn  jẹ  ki  igbagbọ  mi  fọwọ  kan  Ọ,  Oluwa.  Iwọ  si  mọ  ohun  ti  o  n  se  mi,

Oluwa. O mọ ohun gbogbo nipa mi. O mọ ẹni ti mo jẹ, gẹgẹbi O se mọ ẹni ti Peteru jẹ, bi O se mọ Natanieli, 
bi O se mọ ohun ti o n se obinrin onisun ẹjẹ. Ọkunrin yii si sọ fun mi wipe O jẹ ọkannaa lana, loni, ati titi 
laelae. Nitorinaa, Oluwa, jẹ ki igbagbọ mi fọwọ kan Ọ.”

Ti yoo ba si se iyẹn, ki O si fi ara Rẹ han nihin yii laini asise, ẹni melo ninu yin ni yoo gba A gbọ pẹlu 
gbogbo ọkan yin; ti O ba se ẹyọkan, o kere ju, tabi meji, tabi ẹni mẹta, fun ẹri? Ki Ọlọrun bukun yin.

Bayi, Baba Ọlọrun, eyi ti kuro ni ọwọ eniyan patapata bayi. O nilati jẹ isẹlẹ iyanu. Nitorinaa, mo gbadura 
wipe ki O ran mi lọwọ bayi, Oluwa. Mo wà ni ọwọ Rẹ. Se mi bi O ba se fẹ. Ni orukọ Jesu. Amin.

Bayi, ẹ mase bẹru. Sugbọn pẹlu irẹlẹ ati tọwọtọwọ, sọ wipe, “Oluwa, n o sin Ọ. Iyẹn yoo si jẹ otitọ, wipe 
ti mo ba lee fi ọwọ kan asọ Rẹ, njẹ ki Iwọ ki o fọhun pada nipasẹ ọkunrin yẹn. Iyẹn yoo fi han fun mi wipe 
ohun ti o sọ jẹ otitọ.” Se o dara bẹẹ?

Ẹni melo ni o ti ri aworan imọlẹ yẹn? O wà kaakiri orilẹ-ede yii, nibi gbogbo. Imọ-ijinlẹ ti ya a, wọn si ti se 
ayẹwo rẹ̀, nibi gbogbo. Bayi, O wà nibi bayi; ẹni kannaa ti o sọ nipa igbeyawo ati ikọsilẹ, ẹni kannaa ti o wà 
lori oke yẹn, ti o mi awọn oke nibẹyẹn, ẹni kannaa ti o wa leti odo ni '33, ọkannaa lana, loni, ati titi laelae. 
Ọkannaa ni.

Bayi, obinrin kan wa nibeyẹn, o si mọ nisisiyi wipe nkan kan ti sẹlẹ. Imọlẹ yẹn n duro si ori rẹ. O joko 
sihin yii, o wo asọ otutu alawọ ewe, tabi nkankan. N ko mọ obinrin naa. Mo lero wipe a jẹ alejo si ara wa. Bẹẹ 
ni. Se o gbagbọ wipe Ọlọrun…. O nilo nkankan, o si gbagbọ wipe Ọlọrun lee fi ohun ti o jẹ isoro rẹ han mi? 
Ti O ba si se e, nigbanaa iwọ yoo mọ wipe ó nilati jẹ́ agbara to ju ti ẹda lọ, nitori n ko mọ ọ. O nilati wa nipasẹ 
agbara to ju ti ẹda lọ.

O da lori ohun ti o ro wipe ó jẹ́. O lee duro ni iha awọn alufaa, ki o pe e ni esu, tabi ki o duro ni iha 
onigbagbọ, ki o si pe e ni Ọlọrun. Eyikeyi ti o ba gbagbọ, ibẹ ni ere rẹ yoo ti wa.

Ti Ọlọrun yoo ba fi isoro rẹ han mi, se iwọ yoo gba A gẹgẹbi etutu rẹ fun isoro naa? Emi ko mọ ohun ti 
isoro naa jẹ. Sugbọn mo mọ, iwọ naa si mọ, wipe nkankan n sẹlẹ lọwọlọwọ.

Bayi, jẹ ki n sọ fun ọ bi ara rẹ se ri, nigbanaa iwọ yoo mọ; o ni imọlara ti o dun, ti o si tu ni lara. Mo n wo 
o taara. Imọlẹ yẹn ni, imọlẹ aláwọ̀ ina, ó duro lori obinrin naa.

Obinrin naa ni aisan kan ni inu rẹ. O dabi ohun kan ti o wu, ni inu rẹ. Kii se ibi ni ó ti wa. Rara. Ibi ti o ti 
wa jinna si ibi yii, abi bẹẹkọ? Bẹẹ ni. Lati Wisconsin ni o ti wa. Se bẹẹ ni? Dajudaju. Bayi a ti wò ọ́ sàn. 
Igbagbọ rẹ ti mu ọ lara da.

Bayi, ẹ sọ fun mi ẹni ti obinrin naa fi ọwọ kan? Mo jina si i ni ẹsẹ bata mẹẹdọgbọn. Jesu Kristi ni o fi ọwọ 
kan, olori alufaa naa. Se ẹ gba iyẹn gbọ?

Mo n wo obinrin kan ti mo ba sọrọ. Obinrin yii, mo n wo o bayi, nitori o n gbadura kikan-kikan fun ọkunrin 
kan. O sọ fun mi wipe oun ni ọkunrin kan…. Ko sọ ohun kan fun mi nipa rẹ.

Sugbọn orukọ rẹ ni Iyaafin Waldrop. Lati Phoẹnix ni ó ti wa. A ji i dide kuro ninu oku, dokita rẹ si wá pẹlu 
aworan, o si fi arun jẹjẹrẹ han ni ọkan. O ku ni ori ila adura. Iyẹn ti to igba wo, Iyaafin Waldrop? Ọdun 
mejidinlogun sẹyin, oun ni o si joko si ibẹyẹn ni asalẹ yii, ẹ̀rí aaye. Dokita rẹ ti wa si ibi ipade ijọsin, o sọ pe, 
“Bawo ni obinrin naa se lee wa laaye?” Sugbọn oun niyẹn, ko si si ami aisan ni ara rẹ.

O ti mu ẹnikan wa, o si n gbadura fun-un. Bayi, o n ku lọ, pẹlu arun itọ suga. Mo mọ iyẹn bayi. Sugbọn 
nitori ti o n gbadura…. O mọ wipe n ko mọ ẹni ti o jẹ, Iyaafin Waldrop.

Lati Missọuri ni ó ti wa, orukọ rẹ si ni Ọgbẹni Cooper. Bẹẹ ni. Bayi, iwọ saa gbagbọ, o lee pada si ile ki 
ara rẹ si da, sà. O kù si ọwọ rẹ, ti iwọ yoo ba gba a gbọ.

Obinrin kan niyi, o si ni arun ailee mi daradara, ati orisirisi. Kii se ibi yii ni o ti wa. O joko si aarin èrò 
nibẹyẹn, ni ita nibẹyẹn. Mo lero wipe o ni…. Ko wa lati ibi yii. Georgia ni ó ti wa. Omidan McKenny. Se o 
gbagbọ pẹlu gbogbo ọkan rẹ, se o gbagbọ wipe Ọlọrun yoo mu ọ lara da? Dide duro lori ẹsẹ rẹ, ti o ba jẹ 
alejo si mi, ti iyẹn si jẹ otitọ. Jesu Kristi wo ọ san. Se o gbagbọ?

Lẹyin mi, ọkunrin kan joko si ẹyin mi. O n ba Ọlọrun sọrọ. Ohun ti o si n fẹ; o ni ọmọ kan ti o ni aisan 
ọkan. Ọmọ naa si ni ọkan ti o n kùn, ohun ti dokita sọ niyẹn. Orukọ ọkunrin naa ni Ọgbẹni Cox. Dide duro, 
Ọgbẹni Cox. “O si sọ fun Sarah ohun ti o n ro, lẹyin Rẹ.”

Ni idojukọ si i, ni ẹyin diẹ sii, ni ọkunrin kan wa ti ko ti ibi yii wa, sugbọn lati New Mexico. N ko ri i ri ni 
gbogbo ọjọ aye mi. Mo n wo o taara bayi, o wà lẹyin mi. O wá lati New Mexico. Ọkunrin naa si ni ọmọbinrin

kan ti o nifẹ si, ọmọbinrin naa si ni nkankan ti o n se ẹnu rẹ̀. O jẹ…. Oke ẹnu rẹ ni nkan n se. Orukọ ọkunrin 
naa ni Ọgbẹni West. Se iwọ yoo dide duro, alagba. Mo jẹ alejo patapata si i, sugbọn Oluwa Ọlọrun yoo wo 
ọmọ rẹ̀ san.

Se ẹ gbagbọ bayi pẹlu gbogbo ọkan yin?78

Ẹyin melo ni ẹ gbagbọ bayi pẹlu gbogbo ọkan yin? Bayi, njẹ Jesu Kristi kii se ọkannaa lana, loni, ati titi 
laelae? Se ẹ gba A bayi gẹgẹbi Olugbala yin? Ẹ na ọwọ yin soke. Se ẹ gba A gbọ gẹgẹbi oluwosan yin?

Ẹnikan niyi ti o joko sihin, boya o ya arọ tabi nkankan, o sun sori ibusun. Se o lee gbọ mi nipasẹ 
gbohungbohun yii? N ko mọ ọ. O kan jẹ obinrin kan, ti o sun sibẹ. Ti mo ba lee wo o san, n o se e. N ko lee 
wo ọ san.

[Ẹnikan kigbe soke.] Ọkunrin kan ni, o n yọ̀, a ti wo ọmọ rẹ̀ san.

N ko mọ ọ. Obinrin ni iwọ. Ọkunrin ni emi. Mo ro wipe igba akọkọ niyi ti a o pade ni aye yii. Awọn eniyan 
ti ó mu ọ wa, wà pẹlu rẹ nihin. Nitootọ, igba akọkọ rẹ niyi nibi; wọn sẹsẹ mu ọ wọle wa ni. Ibi ti o ti wá jinna. 
Òjìji iku bò ọ mọle. O ní arun jẹjẹrẹ. Kii se arọ; arun jẹjẹrẹ ni. Awọn dokita ko lee se nkankan fun ọ mọ. Otitọ 
ni. O daju wipe iwọ yoo ku. Awọn dokita yẹn ko lee se nkankan fun ọ mọ.

Nigba kan, awọn adẹtẹ mẹta kan joko ni ẹnu ibode Samaria. Awọn adẹtẹ naa si sọ wipe, “Eese ti a joko 
sihin yii titi ti a o fi ku?” Nitori, gbogbo awọn ara Syria, ebi n pa wọn ku lọ, wọn si n jẹ ọmọ ara wọn. Wọn ni, 
“Ti a ba lọ si ibudo awọn ọta, awọn Syria; ti wọn ba pa wa, a o ku naa ni. Ti wọn ba si da wa si, a o ye.” Wọn 
si lo anfaani yẹn. Nipa igbagbọ naa, kii se ara wọn nikan ni wọn gbala, sugbọn gbogbo ẹgbẹ naa.

Bayi, iwọ yoo ku; o ko lee ye. Sugbọn a ko sọ wipe ki o lọ si ibudo ọta, sugbọn a pe ọ wa si ile Baba, ki o 
si ye.

O n ku lọ pẹlu arun jẹjẹrẹ. Laisi Ọlọrun, o ko lee ye. O kò wá lati ilu yii. Kii se tosi ni o ti wa. O wa lati ọna 
jinjin… Milwaukee ni o ti wa. Otitọ ni. Bẹẹ ni. Mo ri ilu naa. Mo mo ọ. Bẹẹ ni.

Se o gbagbọ? Se iwọ yoo gba Ọlọrun gẹgẹbi oluwosan rẹ? Ti iwọ yoo ba se bẹẹ, ko si bi o se jẹ alailera 
to, tabi bi o se wa lori ibusun to, mo gbagbọ, nipa ọrọ rẹ, emi yoo dide soke ni orukọ Jesu Kristi. Si gbe 
ibusun yẹn, ki o si maa lọ si ile, ki o si wa laaye fun ogo Ọlọrun. Se iwọ yoo gbọran si mi lẹnu, gẹgẹbi wolii 
Ọlọrun? Njẹ dide nigbanaa ki o si maa lọ sile, ki ara rẹ si da. Mase bẹru bayi. Dide kuro lori ibusun naa, 
Ọlọrun yoo mu ọ lara da, se e rii.

Ki ẹnikan di i mu, ki o baa lee dide duro, ki o si gba okun. Se e gba Ọlọrun gbọ? Ẹ saa jẹ ki ó gba okun 
diẹ; ara rẹ̀ yoo dá. Bi ó se rí niyẹn, arabinrin. Oun niyẹn, ni orukọ Jesu Oluwa! Ẹ jẹ ki a dide ki a si yin 
Ọlọrun. Oun jẹ ọkannaa lana, loni, ati titi laelae! Ẹ maa lọ, ki Jesu Kristi Oluwa bukun fun yin.


